
FUAT AKPINAR

ALMANYA  03.03.2003

Gelê me îro li başûrê Kurdistanê mafê xwe yê demokratîk bi kar anî û çalakiyeke protestoyî û xurt bi beşdariya bi sedhezaran kes li dar xist û raya giştî hişyar kir ku ew dagirkeriya Dewleta Tikr ne di bin bandora Amerîka de û ne jî bi serê xwe qebûl nakin. Ew daxwazên gelê me yê li başûrê Kurdistanê di hemû nûçe û rojnameyên ewropî de bi awayekî berfireh cih girt. 

Hêviya me ew e ku ew çalakiya li Hewlêrê û nerazîbûna gelê me ya li dijî Dewleta Tirk hem ji hêla Dewleta Tirk û hem jî ji hêla DYA’yê ve baş bê famkirin ku gelê me leşkerên tirkan li başûrê Kurdistanê naxwazin. 

Tiştekî herî balkêş jî îro ji bo kurdan ev e ku çapemeniya Ewropa û ya Amerîka ev cara yekem e bi vî awayî dengê gelê kurd û Kurdistanê digihîjîne raya giştî. Ev rûpeleke nû ye li cîhanê ji bo gelê kurd. Her wiha ev cara yekem e ku biryara Parlemena Kurdistanê di hemû nûçeyên cîhanê de cih digire û daxwaz û ramanên gelê me bi awayekî rasteqînî tê belavkirin.

Senatorê Amerîka Joseph Biden ku di meha 12’an a sala 2002’yan de çûbû başûrê Kurdistanê û di Parlemena Kurdistanê de axaftineke kiribû û di vegera xwe de di televîzyona CNN de qala başûrê Kurdistanê kir û li ser kurdan wiha digot:  “Kurd di nava 12 salan de gelek bi pêş de çûne û li welatê xwe bingeha demokrasiyê avêtine.“

Îro di televîzyoneke Amerîkayê de Joseph Biden dibêje ku başûrê Kurdistanê serbixwe ye. Birêz Joseph Biden ji Partiya Demokrat a Amerîka ye û dibe ku di hilbijartina Serokdewletiya DYA’yê de bibe namzed û berendamê Serokdewletiyê. Hêvîdar im George W. Bush û berpirsiyarên DYA’yê dengê gelê me bibihîzin, baş fam bikin û der heqê başûrê Kurdistanê de nekevin nava şaşiyeke mezin û gelê me hêvîşikestî neke û şaşiyên ku Amerîka di salên 1970’yan de kiribûn dubare neke.

Hêviyeke me ya din jî heye ku partî û rêxisinên başûrê Kurdistanê jî van bûyeran baş binirxînin da ku ew şaşiyên ku berê hatine kirin dubare nebin.

Bila gelê me yê li başûrê Kurdistanê baş bizane ku em kurdên li Ewropa bi wan re ne û wan tu car bi tenê nahêlin. Emê bi hemû îmkan û derfetên xwe li Ewropayê seferber bibin ji bo ku dagirkerên Dewleta Tirk û devrûtên wan nikaribin başûrê Kurdistanê jî dagir bikin û bixin bin desthilatiya xwe. Gelê kurd êdî tu car OKKUPATİON’ê qebûl nake.

BILA TIRK BI EDEB Û MEDENÎ BIN!
-I-

Rojnameger Fatih Altaylı di her derfetekê de êrîş dike ser kesên ku Tirkiyeyê rexne dikin û bi her awayî di nivîsê xwe de ji wan kesan re tiştên pir xerab û gotinên jêrdoxînî dibêje. Bi vî awayî dixwaze xelkê piçûk bixe, laqirdî û henekên xwe jî bi wan dike. Fatih Altaylı êrişê dibe ser kesan û di vir de tu sînoran nas nake. Ew zimanê xwe dirêjî dewlet, serokomar û berdevkên dewletan dike. Ez naxwazim bêjim Fatih Altaylı kî ye? Eslê wî çi ye? Ji kuderê ye? Ev min eleqedar jî nake. Tiştên ku min elaqedar dikin gotinên wî ne. Ne ku gotinên wî baş in, ji ber ku gotinên wî pir xera bin. Gelek mirovên wekî Fatih Altaylı li Tirkiyeyê wekî mirovên şareza! têne dîtin ji ber ku ew di rojnameya Hürriyetê de qunciknivîs e. Her wisa Gerînendeyê Giştî yê Nûçeyan yê Kanal D’yê ye( Haber Genel Yönetmeni) û di kanal D’yê de bernameya Yek bi yek (Teke Tek) çêdike. Li Tirikiyeyê di nav tirkan de wekî kesekî bi rûmet tê naskirin? Hürriyet û Kanal D Çapemeniya Doğan Medyayê ye.

Fati Altaylı dîsa di rojnameya Hürriyetê de di nivîsa xwe ya roja 07.01.2003’yê de henekên xwe bi leşkerên Amerîkayê dike û wiha dibêje: “Gelo wê li bakurê Iraqê leşkerên tirk û Conî bêne hemberî hev?” (Mehmetçik’le Coni Kuzey Irak’ta karşıkarşıya gelir mi?) Û di hundirê nivîsa xwe de wiha berdewam dike û dibêje: “Min ji Serokomar pirsî: “Gelo heke sibê du sibe li bakurê Iraqê hin bûyereke ku li diji berjewendiyên Tirkiyeyê be biqewime û ji hêla Amerîkayê ve jî bê destekirin û piştgiriyê bidin vê yekê, wê çaxê dê di navbera leşkerên tirk û leşkerên DYA’yê de ku wê li herêmê bi cih bibin, nakokî û şerê bê rojevê?” (BAŞBAKAN’a sordum: (Yarın öbür gün Kuzey Irak’ta Türkiye’nin çıkarlarına ve şartlarına aykırı bir gelişme olursa ve bu gelişme ABD tarafından desteklenirse, Türk askeri ile bölgede konuşlanacak ABD askerleri arasında bir çatışma söz konusu olabilirmi?) Û wiha berdewam dike û dibêje: “Dê li bakurê Iraqê yan jî li Kurdistana Iraqê leşkerên Tirk û Conî bêne hemberî hev?”(Kuyez Irak’ta ya da Irak Kürdistanı’nda Mehmetçik ile Coni karşı karşıya mı gelecek?

Fati Altaylı di gotareke xwe ya din a roja 15.10.2002’yan a di Hürriyetê de li ser mesela Coni disekine û wiha dibêje: “Dewletên Yekbûyî yên Amerîkayê ku şeş sal berê ji bakurê Iraqê hin ‘Coniyên Kurd’ biribûne Garava Guamê niha jî van vedigerîne bakurê Iraqê.” (AMERİKA Birleşik Devletleri, 6 yıl önce Kuzey Irak’tan alıp Guam Adası’na götürdüğü ”Kürt Coniler”i Kuzey Irak’a geri yolluyor.) Ez dixwazim berê vê gotina Coni zelal bikim û paşê werim ser gotinên Fatih Altaylı yên din. Coni gotinek îgîlîzî ye. Ji ber ku min nexwest ez şaşiyekê bikim, min ji hevalekî xwe pirsî. Ji ber ku ew ji min baştir bi zimanê îngîlîzî dizane û wateya Coni wiha rave kir: “Coni peyveke argo ye ku ji John’ê tê. Di zimanê îngilîzî de bi piranî wekî johnny, johny an jî jonie tê nivîsîn û wekî coni tê xwenin. Ku di zimanê argoyê de wateya wê ‘avdestxane yan tewalet’ e.” Niha li vir tiştek din jî heye, hewce ye ku ez li ser biskinim. Ne tenê Fatih Altaylı piraniya rojname û nivîskarên tirkan pir caran dema ku qala kurdên Başûr dikin û nerazîbûna xwe tînin zimên û wiha dibêjin: “Amerîka kurdan bi kar tîne yan jî Coniyên kurd wekî li jor Fatih Altaylı jî dibêje ‘Kurdên Conî’ (Kürt Coniler) û her wekî din.” Yanê tînin vê maneyê ku kurd leşkerên Amerîka yên bi pere ne û xwe firotine. Ez li jêr bersiva vê pirsê didim ka kî ji despêka Komara xwe ve heta niha hatiye firotin û kî leşker û koleyê Amerîka yê bi sadiq e!

Fatih Altaylı di nivîsa xwe ya di Hürriyet de di roja 20.03.2002’yan de li ser siyaseta Amerîka û Iraqê disekine, rexneyên xwe dike û wiha dibêje: “Vê kabûsa Iraqê koka min qeland!” (Bıktım bu Irak kâbusundan!) û wiha berdewam dike: “Zilamê li ser Serokomar re û yê birêveberiya DYA’yê ”Dick” Cheney, di gera xwe ya li Rojhilata Navîn de hate Tirkiyeyê jî.”(ABD yönetimininin, Başkan’ın da üzerindeki adamı ”Dick” Cheney, Ortadoğu turunda Türkiye’ye de geldi.) Û di dawiya gotina xwe de wiha dibêje: “Nîşe: Dick di zimanê argo yê îngilîzî de tê wateya aletê mêraniyê.” (NOT: Dick, ingilisçe argosunda erkek cinsel organı demektir.) Di malpera înternetê ya Hürriyetê de dibêje: “Di argoya Amerîkayê de” (Amerika argosunda) û dîsa di Hürriyeta roja 11.05.2002’yan de Fatih Altaylı vê carê jî êrişê dibe ser Serokomarê Fransayê Jacques Chirac û wiha dibêje: “Min li ser reaksiyona Serleşker a li ser ‘Rojnamegerên Sînornenas’ nenivîsî ku ez reaksiyonê jihederketî û mezin dibînim.”  (GENELKURMAY’ın ‘Sınır Tanımayan Gazeteciler’e gösterdiği tepkiyi abartılı bulduğumu yazmadım bile.) Û di nava nivîsa xwe de wiha berdewam dike: “Tenê bi ya min li Tirkiyeyê divê wekî bersiv ‘Tevgereke Sivîl a Civakî’ çalakiyekê li dar bixe. Di destpêkê de jî kar dikeve ser milê ‘Xebatkarên Komeleya Tewaletên Giştî’. (Fakat bence Türkiye de buna karşı misillemeyi bir ”sivil toplum hareketi” olarak yapmalı. İlk iş Umumi Tuvalet İşletmecileri Derneği’ne düşüyor.) Û berdewam dike: “Li her tewaletekê wêneyekî Chirac bi cih bikin. Yê ku dilê wî dixwaze bila bi ser de ‘bimîze’ û yê ku dilê wan dixwaze bila bi ser de ‘bir...’  Bila Komeleya Xweşikirinê ya Beyoğlu wêneyekî Chirac mezin bike û li hemberî Baylozxaneya Feransa li dîwar ve daliqîne. Bila bi tîpên biçûk li ser binivîsin ‘Kî li vir bimîze’ û bi tîpên mezin jî li jêrê binivîsin ‘Ker e’. Bila baylozê Feransa kengê derkeve wî wêneyî bibîne. Heta bila yeke wekî wê çê bikin li Enqereyê danên hemberî Qasidxaneya Feransayê. Ji bo ku firansevî dizane Dewleta Tirk xwe têkilî ‘Tevgerên Sivîl ên Civakî’ nake, lewre dengê xwe nakin.  (Bütün tuvaletlere birer Chirac fotografı. Dileyen üzerine ”işesin”, dileyen biraz daha ”büyüğünü” yapsın Beyoğlu’nu Güzelleştirme Derneği tam Fıransız Konsolosluğu’nun karşısındaki duvara bir büyük boy Chirac fotografı koysun ve üzerine küçük harflerle ”Buraya işeyen” altına da dev harflerle ”Eşektir” yazsın. Fransız konsolos her çıkışında bu fotografı görsün. Hatta aynısından bir tane de büyükelçilik karşısına Ankara’da yapılsın. Fransızlar ”sivil toplum hareketlerine” Türk hükümetinin karışmayacağını bildiği için seslerini çıkarmazlar)

Wekî din Fatih Altaylı der heqê Parêzera Seroka Komeleya Mafên Mirovan Şaxê Stenbolê Eren Keskîn de jî di gotinek xwe de di radiyoya Kanal D’yê de tiştên bêedeb gotin û li ser vê yekê Konseya Çapemeniya Tirk, Fatih Altaylı hişyar kir. Ez bawer im, ne hewce ye ku ez van gotinên Fatih Altaylı binirxînim, ev gotinên wî, erzanî, dexezarî û hovîtiya wî, wî baş dide nasîn. Zimanê wî pir dirêj bûye, ew vê cesaretê ji ku digre, ezê di dawiya nivîsa xwe de bibêjim.

Dewleta Tirk û devrûtên (çekdarên wê yên çalak) ‘sîlahûşrên’ wê her dem gava qala Amerîka û kêşeya kurd dikin û dibêje; Amerîka dixweze Dewleteke kurd ava bike û bi vî awayî rexneyên xwe yên tûj li Amerîka dikin. Lê qet qala xwe û Amerîka nakin. Gelê xwe bi derewên pûç dixapînin û hêrsa xwe ji Amerîka re tînin. Lê nabêjin îro di Tirkiyeyê de çiqas bargehên Amerîkayê hene. Li Tirkiyeyê sih û heft (37) bargehên Amerîkayê hene. Dewleta Tirk koleyê Amerîka ye û bêyî gotina Amerîka qet nikare tu tiştekê jî bike. Amerîka çi bêje, ew mecbûr in wisa bikin, ji ber ku ew deyndarên Amerîkayê ne û dizanin eger Amerîka li pişta wan nebe, çi tê serê wan. Çumkî wan birînên pir kûr li ser xelkê hîştine.

Fatih Altaylı jî baş dizane piraniya sûbayên Mehmetçikên wan li Amerîka dixwînin û li wir mezin dibin. Baş e, bes  ew leşkerên tirkan ên ku li Amerîkayê dixwînin çi ne? Mehmetçik in? Yan Conî ne? An jî ew leşkerên tirkan ên li Afganisatnê û li dewltên din in çi ne? Mehmetçik in? Yan Conî ne? Lê ew leşkerên ku bi daxwaz û gotina Amerîkayê çûne Koreyê û li wir qir bûn, ew çi ne? Mehmetçik in? Yan Conî ne? Dewleta Tirk û devrûtên wê ji paranoya Dewleta Kurdistanê xelas nabe. Ji ber ku birîna wan heye. Kesên birîna wan hebe ditirsin. Tirk bi xwe dibêjin: “Kesê ku sûcê wan heye li xwe dikevin şikê.) (Yarası olan gocunur” niha ev jî meseleya wan e. Ne tenê Fatih Altaylı piraniyan rojnamger û nivîskarên tirk dema ku mesele tê ser kurdan li cem wan çem û av disekine, tê miçqandin. Tahmûla navê kurd û Kurdistanê nakin. Ew li ‘Akademiya Ewlehiyê ya Neteweyî’ (Milli Güvenli Akademisi) hatine perwerdekirin.. Ev Akademî girêdayî ‘Serleşkeriyê’ (Genelkurmay) ye û ev Akademî ne telefon, ne faks û ne jî cihê wê diyar e. Ev Akademî, Akademiya Dewleta Nehênî (kûr) ye. Di vê Akademiyê de mêjiyan bi îdeolojiya Kemalîzê dişon û siyaseta li ser dijminatiya kurdan û yên din dikin. Fatih Altaylı jî şagirtê vê Akademiyê ye. Ji ber ku Fatih Altaylı, şagirtê vê Akademiyê ye, lewma zimanê wî ew qas dirêj e. Ew quwet û hêza xwe ji paşayên xwe digre. Lê bila Fatih Altaylı û yên din tiştekî ji bîr nekin. Gotinek me kurdan heye: “Dinya bi dor e, ne bi zor e” her çiqwas ew îro bi zorê bandora xwe dimeşînin, wê rojekê bibe dora me jî, ku dem bibe dora me, em dîsa jî wekî kesên mîna Fatih Altaylı û yên din bêesiliyê nakin. Em gelekî bi şan û şeref in. Me heta niha çav nedaye malê xelkê û bi zorê erdê xelkê ji destê wan negirtiye, welatê wan nexistiye bin bandora xwe û ew ji xwe re nekirine wekî kole, wekî gog pê nelîstiye. Em her dem serbilind in û ew jî dê her dem sernixwûn bin.

Serokomarê Fransa Jacques Chirac di meseleya YE di meha dunzdeh a sala du hezar û duyan de li Kopenhagê, ji ber ku ew qas ji gotinên tirkan aciz bûbû lewre der heqê Tirkiyeyê de tiştên pir balkêş tîne zimên û di dawiya gotina xwe de dibêje: “Bila tirk bi edeb û medenî bin.” Çi dibe bila bibe mirovên nivîskar û rojnamger ên di meseleyan de baş difikirin û analîz dikin, dibe ku di gotinên xwe de rexneyan bikin lê ne bi çêr an jî bi xeberê ne baş û yên jêrdoxî.

Li Ewropa û Amerîka Azadîya Çapemenîyê pir fireh e, her kes dikare rexneyên xwe bike û fikir û ramanên xwe bîne zimên. Lê belê tu rojnameger an jî nivîskarekî’ê heta niha tenê rojekê nekariye gotinên jêrdoxî û xerab ji xelkê re bibêje, laqirdî û henekên xwe bi wan bike. Ji kesên wiha re di nava civakên medenî de tenê rojekê jî cih tuneye. Înşalah Fatih Altaylı û yên din, dê ji îro û şûn de bi terbîye, bi edeb û medenî bin.

FATİH ALTAYLI NE ZAMAN ADAM OLUR?

TERBİYELİ VE MEDENİ OLDUĞU ZAMAN.

Fatih Altayli dê kengê bibe mirov?

Kengê bi edeb û medenî bû.
FUAT AKPINAR




Bielefeld, 16.02.2003

Email: akpinar@t-online.de

Fax: 004952163548

(Serokomarê Fransa Jacques Chirac Kopengagen, 13.12.2002)

Rojnameya tirkan Hürriyet di her derfetê de (firsatîda) kîna xwe li dijî kurdan dirijîne. Kesên ku Tirkiyeyê rexne dikin û kesên ku kêfa wan jêre nayê piçûk dixîne û tiştên pir xerab dibêjin. Hürriyetê ev tişt ji xwe re kiriye wekî pîşe (meslek) an jî mijûlahî. Hürriyet (18.02.2003) vê carê jî êrişê dibe ser malbata Barzanî û di dinîvsa xwe de wiha dibêje: “Derkete holê ku malbata Barzanî cihû ne.” (Barzani Ailesi’nin Yahudi olduğu ortaya çıktı) û wiha berdewam dike: “Malbata Barzanî ku di şerekî îhtimalî de naxwaze leşkerên tirk bikevin bakurê Iraqê, derkete holê ku bi eslê xwe ji kurdê cihû ne û malbata wan gelek haham perwerde kirine. Endamê Konseya Perwerdehiyê yê UCLA’yê Prof. Yona Sabar ku bi xwe ji kurdên cihû ye ev îdîa di pirtûka xwe de piştrast kir. Dîrokzan Ahmet Uçar jî ji Arşîva Osmaniyan belgeyek der heqê hahamekî barzanî yê bi navê Sallum Barzanî ku pêşî bo Selanîkê û paşê jî bo Qudsê hatiye biderkirin (surgun) weşand. Wekî ku tê zanîn jî Mele Mistefa Barzanî û kurê wî Mesûd Barzanî jî bi têkiliyên xwe yên bi Îsraîlê re têne nasîn. Îsraîl jî ji destpêkê ve heta niha serxwebûna kurdên Iraqê dixwaze û piştgiriya wan dike.” (Muhtemel bir savaşta Türk askerinin Kuzey Irak’ta yer almasını istemiyen Barzani Ailesi’nin, Kürt Yahudisi olduğu ve ailenin pek çok haham yetiştirdiği ortaya çıktı. Kendisi de bir Kürt Yahudisi olan UCLA öğretim üyesi Prof. Yona Sabar, yazdığı kitapta bu iddiaları doğruladı. Tarihçi Ahmet Uçar da, Osmanlı arşivlerinde, Sallum Barzani adlı bir hahamın önce Selanik’e, arkasından da Kudüse’e sürgün edildiğine dair bir belge yayımladı. Bilindiği gibi, Molla Mustafa Barzani ile oğlu Mesut Barzani, İsrail’le kurduğu iyi ilişkilerle tanınıyor ve İsrail öteden beri Irak Kürtleri’nin bağımsızlığını destekliyor.)

Niha ev gotin rast be an jî derew be tirkan çi elaqedar dike? Lê armanca Hürryetê û piraniya nivîskar û rojnameyên tirkan ne ew e ku der heqê kêşeya kurd û rêberên kurdan de rastiyê bibêjin belku armanca wan a herî mezin dijminahiya kurdan e. Ew bi vî awayî piçûkxistina kurdan e. Ew bi şovenîzma xwe ketine hingofiyek (saplanti) wisa mezin û kor bûne lewre riya xwe nabînin. Paranoya dewleta Kurdistanê, dewleta tirk û devrûtên wan xistiye nava depresyoneke mezin. (depresyon nexweşiya rihî û derûnî ye). Ji ber ku gelê kurd qedera xwe daye destê xwe û dixwaze di Rojhilata Navîn de bi xwe biryar bide û demokrasiyeke xurt di welatê xwe de pêk bîne. Lewma dewleta tirk û devrûtên wan bi vî awayî êrîşê dibin ser gelê kurd û dixwazin gelê kurd û malbata Barzanî piçûk bixînin û wan li ber kurdên misliman û bi taybetî li ber çavên kurdên Bakur reş bikin. Ji ber ku ew jî dizanin hêdî hêdî roja kurdan ber bi ronahiyê ve diçe û vê yekê hêjayî gelê kurd nabînin. Dewleta Tirk û piraniya nivîsar û çapemeniya wan berê bi şantaj û gefan dest pê dikin. Gava şantaj û gefên wan bi kêr nayên îjar bi siyaseteke qirêj û kotîkirinê berdewam dikin. Rojnameya Hürriyet di xizmeta wan de ye û daxwazên wan bi cih tîne. Di cîhanê de pir netewe hene ku ola (dîn) wan ji hev cuda ye. Tu kes vê yekê ne wekî kêmasî û nejî xerab dibîne. Ev di nav welatên medenî de wekî pir-rengî û pirdengî tê qebûlkirin. 

Dewleta tirk her dem ev siyaseta xwe ya qirêj domandiye û kîna xwe li ser gelê me rijandiye. Kesên ji bo kurdan kar bikin, li ber çavên wan an ermenî ne û yan jî  cihû ne. Hürriyet dinivîse û dibêje malbata Barzanî cihû ye û ev derketiye holê. Hürryet heta li ser kok û dîroka kal û bavên me kurdan disekine, bila berê ewil li ser koka bav û kalên xwe biskine. Di destpêka nivîsê de xuya ye ku meseleya wan ne ew e ku malbata Barzanî cihû ne yan jî ne cihû ne. Hürriyet dibêje: “Dibe ku şer li Iraqê biqewime û Barzanî nahêle leşkerên tirk herin bakurê Iraqê...” Niyeta wan li vir pir eşkere ye ku ew acizî û nerazîbûna wan li ser leşkerên tirk e ku gelê me nahêle here başûrê Kurdistanê. Ji bo vê yekê jî Hürriyet neçar e pehîn û heriyê belav bike. Gotinek tirkan heye ku dibêjin: “Heriyê (çamûr) bavêje bila rêça wê bimîne.” Ew di dîroka xwe de wekî din tiştek baş fêr nebûne. Hürriyet dinivîse û dibêje: “Îsraîl ji berê ve alîkariyê dide serxwebûna kurdên Iraqê.” Ev yek nerast e. Eger lobiya cihûyan li Amerîka û dewleta Îsraîlê alîkarî ji bona serxwebûna Kurdistanê bidana gelê kurd, dewleta tirk tu car nedikarî di cîhanê de cirîtê bavêje. Bi rastî yên ku temenê dewlet û pergela Kemalîzmê dirêj kir lobiya cihûyan li Amerîka û dewleta Îsraîlê ye. Eger cesareta wan heye bila li dijî Îsraîlê siyaset bikin. Dewleta tirk niha dixwaze bi destê zorê bikeve başûrê Kurdistanê û gelê me yê Başûr jî bixe bin bandora xwe û xewn û xiyalên kurdan pûç bike. Gelê me li Başûr bi bawerî û bi biryar li ber xwe dide û nahêle dagirkerên tirk bikevin başûrê Kurdistanê lewma vê heriyê davêjin malbata Barzanî. Bila dagirkerên tirk, Hürriyet, nivîskar û çapemeniya devrût vê yekê baş bizanibin ku malbata Barzanî li her çar parçeyên Kurdistanêde kok û bingeh girtiye, topa wan lê bikeve jî nikare belav bike. Malbata Barzanî û Mele Mistefa Barzaniyê nemir û qehreman di dilê gelê me de wekî deryayekê wekî behreke bêbinî cih girtiye û qet tu kes nikare nîfaqê têxe nava gelê kurd û malbata Barzanî. Ez gelê xwe yê Başûr bi dil û can pîroz dikim ku ew nahêlin dagirkerên tirkan bikevin başûrê Kurdistanê. Dewleta dagirker dixweze li başûrê Kurdistanê bi kevirekî li du çûkan bide, yanî hem bibe xwedî petrol û hem jî astengiyan ji bo siyaseta kurdan derxîne. Ez bi hêvî û bawer im ku dê vê carê daxwaza dagirkeran di qirika wan de bimîne.

BILA TIRK BI EDEB Û MEDENÎ BIN
-III-
(Serokomarê Fransa Jacques Chirac Kopengagen, 13.12.2002)
FUAT AKPINAR

ALMANYA
07.04.2003

Özdemir Înce nivîskarekî tirkan e û qaşo (xwedîgiravî) nivîskarê edebiyatê ye jî û gelek nivîsên wî li ser edebiyata tirkan jî hene. Ez îcar dixwezim li ser hinek gotinên wî bisekinim. Kesê ku li ser edebiyatê binivîse divê berî her tiştî bi xwe bi edeb be û bêedebiyan neke. Lê pir mixabin piraniya nivîskar, rewşenbîr û rojnamegerên tirkan dema qala Kurd û Kurdistanê û ala kurdan dikin, terbiye û edeb nayê bîra wan. Dibin wek hirçê har û êrişî me, dîroka me û ala me dikin. Di vir da tu sînoran nas nakin, bi şovenîstiyeke bê perwa û bi nijadperestî êrişî me û ala me dikin. Özdemir İnce jî yek ji wan nivîskaran e. Ew di destpêka nivîsa xwe ya Hürriyet a 07.02.2001’î de li ser ziyareteke parlementerên Almanya li Tirkiyê wiha dibêje: “Bêhevkêşeya Angelika Beerê (Angelika Beer’in densizliği)” û wiha berdewam dike: “Ev çi ye em ji destên wan parlementerên jin ên Almanyayê dikişînin?(NEDİR bu bizim çektiğimiz Alman parlamenter hatunlardan?)” ji vir şûnde di nivîsa xwe de gevezetiyê li ser geranên xwe di nav civînên edebiyatê de li Cezayîr û Qahîreyê dide û wiha berdewam dike: “Niha jî em werin ser Angelika Beerê, xanima ku parlementera Koma Keskan e û skandala ku bi zanebûn an jî bêyî ku bizane derxist holê: Jina parlementer a Almanya ku bi nêzîkahî û hevaltiya Claudia Roth tê nasîn, bi parlementerên din ên endamên Komisyona Parastinê ya Parlementoya Almanyayê re di Parlementoya Tirkiyeyê de beşdarî civîneke fermî dibe. Li ser porê wê toqayeke ku bi sê rengên PKK’ê hebû. Di civînê de Serokê Parastina Neteweyî, parlementerê DSP Hasan Gülay toqeya li ser porê jina di nava komisyonê de dibîne, ku bi sê rengan e, ku sembola rêxistina terorîst PKK’ê ye, ji xanimê rica dike ku toqeya xwe derxe. Jina alman li ser toqeya navborî dibêje, ku ew diyariya hevlekî wê yê bakurê Iraqê ye, ku heft sal berê jiyana xwe ji dest daye û dibêje, min mafê xwe yê demokratîk bi kar aniye û ev diyarî li pora xwe daye. Li ser vê yekê nîqaş derdikevin û Serokê Komisiyona Parastina Neteweyî ya Tirk, parlementerê DSP’ê Hasan Gulay dibêje; ‘Hesasiyeta gelê tirk ji mafê demokratîk ê xanima Beer girîngtir e. Lewre ez civînê xelas dikim.’ Em bibêjin ku xamina Angelika Beer nizane, ku ew toqeya li ser porê wê PKK’ê temsîl dike û aqilê xwe nade xebatê, ku bizane aliyê tirk dê reaksiyonê nîşan bide, ev yek mumkin e, lê piştî ku rewş jê re hate gotin, gelo ew înad û rik ji bo çi bû? Ma bîranînên taybet û hestên parlementereke jin a alman ji hestên neteweyî yên gelê tirk girîngtir in? Wekî din di civîneke fermî de, ku li welatekî din pêk tîne çi elaqeyeke mantiqî ya mafên demokratîk û toqeyê bi hev re heye? Ev tevgerên keçên biçûk û nûgihîştî ne, ku ji dibistana seretayî nû çûne ya navîn û bi vî awayî hestiyar tevdigerin! Lê divê ew qas bi hês be, ku bikare peywira fermî ya xanima Angelika Beerê bide jibîrkirin. Ji bo hevala wê ku jiyana xwe ji dest daye em xemgîn dibin, lê cinsiyeta hevala wê û li bakurê Iraqê mirin an kuştina wê esil û nijada wê bi rastî me elaqedar nake. Tiştê ku me elaqedar dike, piştî ku hînî rewşê bû çima ew helwesta xwe ya ku civaka me birîndar dike, doman? Heke parlemnterekî tirk an jî rojnameger li ser berestûya xwe bi rozeteke ku xaça Gamalî li ser be ji bo civînek fermî here parlemntoya Almanya gelo dê çi biqewime? Mînakeke din, heke ez bi kiravateke ku rengên komkujiya Cihûyan temsîl dike (em bêjin rengên wisa hebin) biçûma û parlementerekî alman ziyaret bikira, dê çi biqewimiya? Heke min niyeteke xerab tunebe, ezê li ser hişyarkirina wan kiravata xwe derxim. Heke min bi zanebûn jî kiravat girêdabe, ezê dîsa bifikirim, ku ez gihîştim armanca xwe û ezê kiravata xwe derxim. Heke min di nederxistinê de israr kir, dê wateya vê yekê ev be: Ez dixwazim têkilî xerab bibin. Bi tayebetî gava ku xanima Beer di derxistina toqeyê de israrê dike ji hêla wezîrê Parastina Neteweyî Sabahattin Çekmakoğlu ve nayê qebûlkirin û Komisiyona Parastinê, ku dê xwarineke şîvê bi rûmeta mêvanan li restorana Palasê ya Enqereyê bidaba, tê betalkirin. Di vir de tu kes bila behsa niyeta paqij û sadebûnê neke. Helwesta xanima Beer rasterast niyeteke nebaş bûye û niyeta wê navlêdaneke xerab û bê edebî bû. Gava ez gelek bûyeran bi hev re difikirim, helwesta hin jinên siyasetmedar ên Almanya û çavnebariya wan bi rastî min şaş û ecêbgirtî nake. Ez nikarim xwe bigirim heke ez nefikirm ku :“Gelo Almanya wan bi taybetî wezîfedar dike û dişîne?” Her çiqas li kirinên wan ên ku li Tirkiyeyê dikin difikirim aqilê min radiweste. (Gelelim şimdi adı Angelika Beer olan Yeşiller Grubu milletvekili hatunun bilerek ya da bilmiyerek neden olduğu skandala: Türkiye’de yarattığı bilinçli-bilinçsiz skandallarla ünlü Claudia Roth’un yakın arkadaşı olduğu belirtilen bayan milletvekili, üyesi bulunduğu Almanya Parlamentosu Savunma Komisyonu’nun öteki üyeleriyle birlikte TBMM’de resmi bir toplantıya katılıyor. Başında, PKK’nın üç rengi taşıyan bir saç bağı. Toplantıda, TBMM Milli Savunma başkanı DSP’li Hasan Gülay, heyette yer alan bayan parlamenterin terör örgütü PKK’nın renklerini simgeleyen saç bağı taktığını farkedince, bunu çıkartmasını rica ediyor. Alman bayan milletvekili, söz konusu saç bağının, yedi yıl önce Kuzey Irak’ta ölen bir yakın arkadaşının armağanı olduğunu, kendisinin bu hediyeyi demokratik hakkını kullanarak taktığını ileri sürüyor. Tartışma çıkıyor ve Türk Milli Savunma Komisyonu Başkanı DSP’li Hasan Gülay “Türk milletinin hassasiyeti, bayan Beer’in demokratik hakkından daha önemlidir. Bu yüzden toplantıyı kesiyorum” diyor. Diyelim ki Angelika Beer, başında taşıdığı saç bağının renklerinin PKK’yı simgelediğini bilmiyor ve Türk tarafının gösterebileceği büyük tepkiyi zekasını kullanarak kestiremiyor. Olabilir. Ama durum açıklandıktan sonra bu inat neden? Bir Alman bayan parlamenterin çok özel anıları ve duygusal bağları Türk ulusunun hassasiyetinden daha mı önemli ? Ayrıca, bir heyet üyesi olarak resmi ziyarette bulunduğu bir ülkede, başına taktığı saç bağı ile demokratik hak kullanma’nın nasıl bir mantıksal ilişkisi olabilir? Ergenlik evresine yeni girmiş ortaokullu kizlara özgü çocukça duygusallıklar bunlar! Ama Angelika Berr’e resmi görevini unutturacak kadar güçlü olmalı. Bir yakın arkadaşını yitirmesine üzülürüz, ama, arkadaşının cinsiyeti, Kuzey Irak’ta ölmesi ya da öldürülmesi, soyu-sopu bizleri gerçekten ilgilendirmez. Bizi ilgilendiren nokta, durumu öğrendikten sonra, bir ulusu yaralayan davranışı neden sürdürdüğü? Bir Türk milletvekili ya da gazetecisi, yakasında bir Gamalı Haç rozetiyle Alman parlamentosunda resmi bir toplantıya katılsa ne olur? Bir başka örnek: Ben, Yahudi Soykırımı’nı simgeleyen renkler (varsayalım ki böyle renkler var) taşıyan bir kravatla bir Alman bakanı ziyarete gitsem ne olurdu? Kötü bir niyeti yoksa, uyarı üzerine kravatımı çıkarırdım. Kravatı bile taktıysam, amacıma eriştiğimi düşünüp gene kravatı çıkartırdım. Çıkarmamakta direnirsem bunun anlamı şu olurdu: İlişkilerin bozulmasını istiyorum. Nitekim, bayan Beer, saç bağını çıkarmamakta direnince, Milli Savunma Bakanı Sabahattin Çakmakoğlu tarafından kabul edilmiyor ve Savunma Komusyonu’nun konuk heyet onuruna Akara Palas’ta vereceği akşam yemeği iptal ediliyor. Kimse bana iyi niyetten, saflıktan, demokratik haklardan bahsetmesin. Bayan Beer’in davranışı düpedüz kışkırtma. Kışkırtma olduğu için de terbiyesizlik. Birçok olayı hep birlikte düşününce, bazı Alman kadın politikacıların kişilik ve davranışlarında barındırdıkları görgusuzluk ve hazımsızlık artık şaşırtmıyor beni. “Almanya bunları özel olarak, görevlendirerek mi gönderiyor acaba?” diye düşünmekten kendimi alamıyorum. Bunların Türkiye’de yaptıklarını düşündükçe akıl tutulmasına uğruyorum.”
Dema min ev nivîsa Özdemir İnce di Hürriyetê de xwend, bi rastî ez bêjim, ez ketim şokê, ne derew e. Min di heman rojê de ji înternetê telefona Özdemir İnce derxist û jê ra telefon kir û wiha got: “Gelo hûn şerm nakin, gava van tiştan li ser kurdan dinivîsînin, rengên kurdan û ala kurdan bi awayek terorîstî dibînin û jê ra heqaret dikin, tiştên xerab dibêjin?” Ew jî di telefonê da matmayî ma û ji min re got; te telefona min ji kû derxistiye? Ez naxwazim bi xwendevanên xwe re di telefonê de biaxivim, divê hûn ji min re binivîsînin û pirsa xwe ji min kir, ku min telefona wî ji kû derxistiye, ewê telefona xwe biguherîne û veşêre, da ku kes peyda neke. 
Min bala xwe dayê, ew naxwaze bi min re biaxive û di wan rojan da nûçeyên ku Almanya li ser disekinî, wek zimanê nûçeyên tirkan bû. Ji ber ku ez li ser vê bûyerê jî pir êşiyam, min bi zimanê almanî ji ajansa DPA ra nameyek şand û ji wan rica kir, bila ne wek tirkan li meselê binêrin, divê di van niqtan de bi awayekî rojnamegerî li meselê binêrin, berê lêkolînekê bikin û paşê binivîsînin. 
Niha di vir da tiştekî muhîm jî heye divê bê gotin, rengên Kurdistanê kesk-sor-zer rengên neteweya Kurd e. Partî û rêxistinên bi navê kurdan, kîjan partî dibe bila bibe, eger ji bo mafên Kurd û berjewendiyên Kurd kar bike, heqê wa e, ku rengên Kurdistanê bidin ser ala partiya xwe. Ev tişt ne tenê di dîroka me Kurdan de heye, li tevahiya cîhanê weha ye. Lê ji ber ku dewleta devrût, nivîskar, rewşenbîr û rojnamegerên wan ên silahşor me wek malên xwe dibînin, xwe wek şefên me dibînin, loma ewqas zimanê xwe dirêj dikin û êrişî me Kurdan dikin. 
Li ser vê yekê min nameyek bi zimanê almanî ji bo DPA’yê şand. Ew nameya min bi zimanê tirkî jî di roja 08.02.2001’î de di rojnameya Özgür Politika da hate weşandin û min ew nivîsa ji rojnameya Hürriyet û Özdemir İnce re wek bersiv faks kir. Kurdiya wê nameyê li jêr e. Kesên ku dixwazin bi tirkî bixwînin dikarin di arşîva rojnama Özgür Politika da li ser malpera înternetê (www.ozgurpolitika.org) bixwînin.
Nameya min:

Di Hevdîtina li Enqereyê de Skandal 

Nûçeyên DPA’yê (Ajansa Nûçeyan a Almanya) yên der heqê ziyareta dawî ya Angelika Beerê bo Tirkiyeyê em aciz kirine. Di nava heyeta parastinê ya Almanya de ji Hevkariya 90’î / Partiya Keskan jî xanima Angelika Beer di nava heyetê de cih digirt û di ziyareta roja 30-31.01.2001’î de bo Enqereyê û skandala pir sembolîzim ku ji hêla DPA’yê ve hate ragihandin, DPA di dîrokê de ketiye nava tevgereke pêşdarizandinên siyasî. 

Li ser nûçeya DPA’yê jî, ji ber toqeya bi rengên kesk-sor-zer, ku xanima Angelika Beerê li ser porê xwe girêdaye û bi komisiyona parastina tirk re di bin serokatiya Hasan Gülay de hevdîtn pêk anîne, di nava hevdîtinê de çend caran ji aliyê komisiyona tirkan ve ji xamima Beer hatiye xwestin ku toqeya xwe derxe lê wê qebûl nekiriye û skandal derketiye holê. Li ser gotina xanima Beerê, ku ew toqe diyariya hevalekî wê ye, ku li başûrê Kurdistanê (bakurê Iraqê) hatiye kuştin û bi xatirê rojnamegerê almanî Lissy Schmidt li porê xwe girêdaye û ligel ku ev sedem ji bo heyeta Almanyayê bes bûye jî heyeta tirk qebûl nekiriye û bi sedema ku ev reng sembola partiya qedexe PKK’ê îfade dike û tîne bîra mirov, divê bê derxistin û civîn bi dawî kiriye. 

Ji hêla ajanseke nûçeyan ve zanîna hin bûyer û pêşketinên di çarçoveya hevdîtinên ku di navbera heyetan de pêk tên û li gorî aliyan li ser hev û di qada siyasî afirandina bandoreke û bi vê armancê îdîakirina hin hesasetiyên hevpar ên du aliyan û hesasiyetên siyasî gengaz e û dibe ku di nava peywirên wê ajansê de be. Lê belê divê nûçe bêalî bin û divê balê bikişînin ser vê yekê, ku îdîayên hatine kirin, ji kîjan dîtineke teng in û çavkaniya wan jî ji nêrîneke gelekî teng e, teqez divê ev yek ji hêla ajansên nûçyan ve bê destnîşankirin. Wekî din li gorî nûçeya DPA’yê ya di derheqê xanima Beerê de û ew tawanbariya ku li wê hatiye kirin dibe di nava xwendevanan de bê niqaşkirin û bêyî ku şertên bingehîn û rasteqînî bêne dîtin, wekî ku tiştekî mantiqî ye lê bê nêrîn û bûyerên bingehîn li derveyî mijarê bibînin. 

Heke li ser mijara ku bingeha nûçeyê pêk dianî hinekî lêkolîn bihata kirin, dê bihata dîtin, ku ew tawanbariya li dijî xanima Beerê çiqas tiştekî pûç e û ji hêla dîrokê ve jî çiqas îdîayeke bêbingeh e û tenê ji nêrîna teng a siyasî ya parlementerên tirk derketiye holê. Tiştê ku dibêjin provakasiyon e û rengên kesk-sor-zer ne tiştekî nû ye û van çend salan derneketiye holê. Bingeha xwe ji kûrahiya çanda kurdî digire û ji bo gelê Kurd nirxeke neteweyî ye. Di dîrokê de yekemîn û tekane Dewleta Kurd, Komara Mehabadê (1946-1947) ev reng bi armanca nîşandana sembolên me yên neteweyî û çanda me bo derve wekî ala Kurdistanê bi kar anîne. Dema ku mirov bala xwe dide mijara tawanbarkirina xanima Beerê derdikeve holê, ku ji hêla dîrokî ve aliyên tirkan tiştekî pûç îdîa kirine û tenê ji helweseta wan a siyasî û reaksiyonên dijwar û nêrîneke teng pêk tê û ji bo ku bala gelê tirk bikişînin ser hestên wan ên nijadperesî derketiye holê û ji bilî vê bi kêrî tiştekî nayê û tu xêra wê jî nîne. Mînakek e ji bo nîşandana hewl û têkoşîna Tirkiyeyê ji bo înkarkirin û redkirina nasnameya gelê Kurd û ji bo nîşandana pûçbûna hewlên wan ên jiholêrakirina gelê Kurd: Li bakurê Kurdistanê (rojhilatê Tirkiyeyê) cihê ku piraniya şêniyê wê Kurd in û herêmên ku Kurd lê zêde ne di nava lampeyên tirafîkê de çira (lampe) zer pê naxin û ji cihê wê derdixin. Bi vî awayî digel ku elaqeya tirafîkê bi siyasetê re nîne jî dixwazin bikin sedema kombinasiyoneke rengan û rengan bi nêzîktêdayîna tawanbariyê re dikin yek û wekî sedemeke sûc dibînin. 

Gava ku ajanseke nûçeya agahiyên derheqê bûyerên ku parlementereke li dereveyî welat bi hin bûyeran re rû bi rû maye diweşîne divê sedema wê û nêrîna aliyê din jî ku çiqas nêrîneke teng e û bêbingeh e derxe holê û biweşîne û bêyî ku vê yekê bike û ajans tenê bûyerê ragihîne; ev yek li dijî qanûn û pîvanên nûçegihaniyê yên welatekî demokrat e. Nêrîna ji dûr ve û nirxandina bûyeran pîvaneke bingehîn a rojnamegeriyê ye û her tim derbas dibe. Ev yek ne girêdayî daxuyaniya xanima Beer e, ku mantiqî ye yan bê mantiqî ye. Wekî din dê rê û pêşiyê li ber gotinên bê bingeh ên wekî ku têkiliyên Tirkiye-Almanya hatine rawestîn û sar bûne jî bigire. Ev yek jî dibe sedemeke din, ku ev agahî û sererastkirina li jorê ji bo hemû çapemeniyê û raya giştî bê belavkirin. 

Armanca vê nameya min ew bû, ku bila çapemeniya Almanya di pirsa kurdan da ne tenê çavkaniyên tirkan bi kar bînin, dibê di pirsa kurdî da berî her tiştî dîtin û nêrînên kurdan bigirin. Lê pir maxabin kurdên li Ewropayê hê di vî alî da negihîştine. Ez dikarim mînake din jî bidim, ji vir demek berê televîziyona Alman a 1 (ARD) bernama bi navê FAKT bûyereke li Hamburgê hatiye kirin weşand û ew bûyer di malpera xwe ya înternetê da jî dabû nîşandin û nivîsîbû; ‘Terorîzma PKK’ê’. Dema ku mirov li ser vê gotinê ditikîne, diçe ser malpera Wezareta Tirkan a Derve. Di wê malperê da her gotinên xerab li ser kurdan hene. Dema min ew xwend, min di heman demê da ji berpirsiyarên bernama FAKT ra telefon kir û got; ez li ser bernama we naxwazim tiştekî bêjim, lê belê heqê min heye, ku ji we re bêjim, hûn bi vî awayî nikarin rojnamegeriyê bikin û heqê we nîne bi çavkaniyên tirkan li meselê binêrin. Mesela kurdan çi dibe bila bibe, mafê we nîne, ku hûn li gorî çavkaniyên tirkan li ser meselê bisekinin. Wan jî ji min lêborîna xwe xwestin û gotin, ku tu sedî sed heq î û bi lez û bez ew tişt ji malpera xwe derxistin. Hêviya min piranî ji kurdên Ewropayê û Amerîkayê ew e, di tiştên weha da dibê bêdeng nemînin. Ji ber ku çapemeniya ewropî û amerîkî pir qîmetê dide nêrînên xwendevan û temaşevanan. Ji ber ku çapemenî di saya wan da li ser piya ye. Divê Kurd, dema ku nivîsa li ser kurdan tiştek pozîtîv an jî negatîv be, dengê xwe bilind bikin, eger pozîtîv be, divê mirov ji çapemeniyê re telefon bike yan jî nameyan bişîne û spasiya wan bike, ji wan bixwaze ku tiştên baş li ser kurdan berdewam bibe. Dema ku negatîv be, dibê em dîsa bi riya telefon an jî nameyan wan îqna bikin, da ku dev ji helwesta xwe berdin û tiştên xerab li ser kurdan nenivîsn... 

Özdemir Ince direşîne 
Özdemir İnce di nivîsa xwe ya Hürriyet (12.01.2003) wiha dibêje: ”Wekî nivîskar bêguman ez rewşenbîrekî ku arkora (akorda) wî xerab e û bêtevger im. Ez li gorî modela ku di sala 1980’yan de a fason derket holê tevnagerim. (Yazar olarak, kuşkusuz, akordu bozuk, uyumsuz bir aydınım. 1980 sonrasında ortaya çıkan fason modeline uymuyorum.)” 
Birastî Özdemir Ince xwe baş tarîf kiriye û dibêje akorda min xerab e. Kesên akorda wan xerab be, wey xwelî li serê wan. Jixwe kesên akorda wan xerab e, ancax dikarin wiha tevbigerin. Ne hewce ye ku mirov zêde li ser van gotinan bisekine, ji ber ku Özdemir Ince ji bona xwe her tişt gotiye. 
Özdemir İnce di nivîsa xwe ya di Hürriyet (04.03.2003) de dîsa êriş dike gelê me û wiha dibêje: ”Heke nerasterast be jî ez nikarim li dijî tevgerên nijadî yên li bakurê Iraqê û yên xwedî zêhniyeteke eşîrtî ku dixwazin dewleteke serdema navîn damezirînin alîgirê aştiyê bim. Ji ber ku ez dizanim, heke dewleteke wisa bê damezirandin dê Balkanbûna herêmê bi lez bike û dê dewleteke lêxe-xerabike û dijminên hev derxe holê. Dê fitnet û kînekê derxe holê ku hê tiştekî wisa nehatiye dîtin û dê kaosekê biafirîne, ku herêmê bike gola xwînê. (Dolaylı da olsa, Kuzey Irak'ta etnik kökenli, aşiret zihniyetli bir ortaçağ devleti kurmak isteyen oluşumu destekleyen barıştan yana olamam. Çünkü, biliyorum ki böyle bir devletin kurulması bölgenin Balkanlaşmasını hızlandırır, birbirine düşman bir yığın kent-devlet ortaya çıkar. Bunun sonucu benzeri görülmemiş bir fetret dönemi başlar ve yarattığı kaos bölgeyi kan gölüne çevirir.)” 
Ez bawer nakim di cîhanê de tu nivîskar û rewşenbîr, wek nivîskarên tirkan wiha bê edeb, bê asil, bê perwa û bê fam bin. Özdemir Ince qala zîhniyet, eşîret û qala Balkanbûnê dike û gelê Kurd pişûk dixe, lê qet qala xwe û dewleta xwe ya bê zîhniyet, dewleta mafiya, dewleta zordar, dewleta bi siyaseta Mistoyê Beton hêdî hêdî têk diçe, nake. 

Rojnameya Hürriyet tifa (tûk) Özdemir İnce dialêse! 
Özdemir Ince tû (tif) dike, Hürriyet jî dialêse. Min li jorê van gotinên Özdemir Ince yên ku min reş kirine dabûn û dixwazim dubare bikim, ji ber ku bila mesele baş bê famkirin. Hürriyet (07.02.2001) Özdemir Ince wiha dibêje: “Heke parlementerekî tirk an jî rojnameger li ser berestûya xwe bi rozeteke ku xaça Gamalî li ser be ji bo civîneke fermî here parlementoya Almanya gelo dê çi biqewime? Mînakeke din, heke ez bi kiravateke ku rengên komkujiya Cihûyan temsîl dike (em bêjin rengên wisa hebin) biçûma û parlementerekî alman ziyaret bikira, dê çi biqewimiya? Heke min niyeteke xerab tunebe, ezê li ser hişyarkirina wan kiravata xwe derxim. Heke min bi zanebûn jî kiravat girêdabe, ezê dîsa bifikirim, ku ez gihîştim armanca xwe û ezê kiravata xwe derxim. Heke min di nederxistinê de israr kir, dê wateya vê yekê ev be: Ez dixwazim têkilî xerab bibin.“ 
Hürriyet (04.03.2003) li ser bûyerên ku tirkan digotin îlah emê têkevin Başûrê Kurdistanê û li ser çalakiyên li Hewlêr û her derê Kurdistanê çêbûn û gelê me yê ku nerazîbûna xwe da nîankirin, ku Tirk nikarin bi darê zorê têkevin welatê me, başûrê Kurdistanê û li ser şewitandina ala tirkan nivîsî û di nav nivîsê da ev gotin jî nivîsandibûn: “(Rengên sor-spî-kesk ku Kurdistanê temsîl dikin hildan. (Kürdistan'ı temsil eden kırmızı-beyaz-yeşil renkli bayrakları da taşındı.)” 
Belê rengên sor-sipî-kesk ku Kurdistanê temsîl dikin wek şîrmaqek li ser çavê Özdemir Ince û li ser çavê kesên ku ala Kurd û Kurdistanê înkar dikin dikeve. Dewleta Tirk a devrût û qaşo rewşenbîr û rojnamegerên wan ên çaqal wê rojekê tûka (tifka) ku li dijî gelê me rijandine bi tevayî bialêsin. 
Özdemir Ince van rojan ji xwe re mijareke nû kiriye rojeva xwe û her roj êrişî Endamê Koma Xiristiyanên Demokrat ê Holandî Arie Oostlander dike, ji ber ku Birêz Arie Oostlander sîstema kalê tirkan, Mistoyê Boton rexne dike û li ser vê raporek ji YE’re amade kiriye û dibêje, ku sîstema Kemalîzmê li Tirkiyê pêşiya her tiştî girtiye. Özdemir Ince di rojnama Hürriyetê de êriş dike û jêra wiha dibêje: ”Densiz Oostlander” û ”İslamcı Arie Oostlander” û hwd. Özdemir Ince wek Fatih Altaylî aqilê xwe xwariye, zimandirêjiyan dike û di vir da tu sînoran nas nake. 
OZDEMÎR ÎNCE DÊ KENGÊ BIBE MIROV? 
KENGÊ BI EDEB Û MEDENÎ BÛ
DENGÊ SEXWEBÛNA KURDISTANÊ ROJ BI ROJ BILIND Û GEŞ DIBE
FUAT AKPINAR
Email:
akpinar@t-online.de
Almanya, 18.08.2003
Bi baweriya min êdî ji serxwebûna Kurdistanê re firset çêbûye, loma ev demek e ku ez li ser pirsa serxwebûna Kurdistanê dinivîsînim, armanca û hêviya min ew e, ku ne tenê ez, hemû rewşenbîr û nivîskarên me jî li ser vê mijarê binivîsînin û gelê me jî van daxwazên me yên rewa (meşrû) biparêzin û bi bîr û bawerî lê xwedî derên. Bi rastî di vê demê de, ku ji bo me Kurdan pir nazik û dîrokî ye, heta niha nivîskarekî yan jî rewşenbîrekî Kurd li ser vê babetê nesikiniye û tiştek nenivîsiye. Wisa têye xuya kirin, ku Kurd bi taybetî di pirsa serxwebûna Kurdistanê de di şikê de ne yan jî bîr û baweriya wan li ser pirsa serxwebûnê kêm û sist e.

Lê herçiqas li ser vê mijarê di bîr û raya Kurdan de neyê minaqeşekirin jî, van rojana dengê serxwebûna Kurdistanê herku diçe bilind û geş dibe.

Serokê PDK berêz Mesût Barzanî van rojana di heypeyvîneke di gel televîzyona El-Cezîre de dibêje ”Ew bawer nake, ku hêzên siyasî yên iraqî piştî hewqas tecribe û dersan rabin û li dijî federalîzma ku kurd dixwazin derkevin. Lê belê, Mesûd Barzanî dibêje, heger hêzên ereban "federalîzma dilxwaz" qebûl nekin, hingê Kurd dê biryareke din bidin û ew biryar jî serxwebûn e”.
Serokê YNK birêz Celal Talabanî ji bo serdaneke li Japoniyayê, di Konferansa çapemeniyê de li ser serxwebûna Kurdistanê wiha dibêje ”Kurdistana serbixwe di agendaya gelê kurd de ye”. Û serokê Enstîtuya Kurdî ya Parîsê berêz Kendal Nezan di heypeyvînekê de di pirsa serxwebûna Kurdistanê de wiha dibêje: ”Kurdistaneka serbixwe mimkin e û Tirkiye nikare rê jî li ber bigire”. (çavkanî: malpera kerkûk-kurdistan)

Van daxuyaniyan ji aliyê serokên Kurdan êdî baş rayê dide, ku di pêşerojê de îlankirina serxwebûna Kurdistanê di rojeva Kurdan de ye.

Min demek berê di radyoya Aştî de ( http://www.radioasti.com/deng/program030518.ram ) jî nêrînên xwe li ser serxwebûna Kurdistanê anîbûn ziman û dixwazim van nêrînên xwe vê carê jî dubare bikim, ku bila pirsa serxwebûnê di nava Kurdan de baş bêye fêhm kirin û bila her kes bizane, ku em Kurd di daxwaza serxwebûna Kurdistanê de mafdar in.

Min heta niha li ser mijara serxwebûnê çend gotar nivîsîn. Kesên ev gotarên min nexwendine, ew dikarin, ku bixwezin, di malperên Kurdan de http://www.pen-kurd.org, http://www.kurdayeti.net, http://www.kobani.net, http://www.rizgari.org, http://www.efrin.net, http://www.qamislo.com, û yên din de bixwînin.

Îlana serxwebûna welatan hemû di derfetên (firsatên) demên wiha de hatine kirin. Kurd niha li Iraqê quweta yekem in û bi çek û sîlah in; hem beriya şer û ji destpêka şer heya niha li aliyê Amerîka şer kirin û ev bi salan e, xwe bixwe îdare dikin. Eger li Başûr gelê Kurd û hemû hêzên Kurdan serxwebûnê baş biparêzin, dê bikaribin sexwebûna Kurdistanê îlan bikin.

Gelê Kurd heta niha bi hezeran û bi sed hezaran xwe ji bo serxwebûna Kurdistanê feda kirine û şehîd ketine. Divê em Kurd layîqê wan şehîdan bin. Heq û mafê tu kesî nîne ji şehîdên Kurdistanê re bêrêzî bike û qala daxwazên ne realîte û biçûk ji gelê Kurd re bike. Divê daxwaza Kurdan li her perçê Kurdistan yê mînîmûm Federasyon be.

Ez baş dizanim, ku pirsa serxwebûna Kurdistanê ne hêsan e, lê ez bawer dikim dê ji me re ne pir zor be jî, eger em bi bîr û bawerî lê xwedî derkevin, serxwebûna Kurdistanê baş biparêzinm û yekîtiyeke xurt di nava xwe de ava bikin; û eger Kurd xwe ji aliyê siyasî de jî baş amade bikin, ne hewce ye, ku êdî ji bo Kurdistaneke serbixwe çek û sîlahan jî bi kar bînin.

Dem pir girîng e. Heger em ji demê baş îsîfade bikin û xwe baş organîze û made bikin, ev mimkun e û ne durî aqila ye jî.

Gelê Kurd baş hîşyar e; ew tenê li hêviya organîzasyoneke baş û bi cesaret sekiniye. Dem dema teknolojî û telekomînîkasyonê ye. Em Kurd dikarin ji van tiştan jî baş îstîfade bikin. Teknolojî û telekomînîkasyon berê li Kurdistanê tunebû, tiştên hebûn jî di destê dijminên Kurdan de bûn û Kurdan nedikarî xwe di raya giştî de îfade bikin. Lê îro dem hatiye guhertin. Ez dikarim li ser xwe tenê mînak bidim. Ez dikarim bi yek pêlêkirinê(tikandinê) ji deh hezar kesan re mail bişînim. Lê îro li Kurdistanê bingehên hemû tiştan hatiye avêtin û Kurd dikarin di heman demê de cîhanê di pirsa xwe de agahdar bikin.

Ez dixwezim li vir çend mînakan jî ji bo îlankirina serxwebûna welatan bidim. Di pey hilweşandina dîwarê Berlînê û Pergala (sîstema) qaşo sosyalîzimê re li welatên Soviyeta berê, li Rûsiyayê, ji nû ve dewlet hatin avakirin. Dewletên wek Letonya, Estonya û Lîtvanya, hejmara wan her sê dewletan ancax bi qasî başûrê Kurdistanê heye. Wekî din di pey re welatên din yên Soviyeta berê, Azerbeyca, Ermenistan, Turkmenistan, Kazakistan û hwd. hatin avakirin.

Di pey hilweşandina pergala qaşo sosyalîzimê re Çek û Silovak jî rêya xwe ji hev qetandin. Silovakya ji hilweşandina pergalê îstîfade kir û serxwebûna xwe îlan kir.

Ez dikarin mînakên zêde jî bidin. Di pey hilweşandina pergala Soviyet re li Yugoslavya tevlihevî çêbû û ew gelên di nava Yugoslavya de jî, ji vê tevliheviyê îstîfade kirin û her çiqas ji bo wan ne hêsan jî bû, lê dîsa jî di dawiya dawîn de serxwebûna xwe îlankirin û îro ji wan dewletan hinek jî di pêşerojê de dê têkevin nava Yekîtiya Ewropa.

Van welatên ku min li jor wek mînak anîn, qet tu yekî bê bedel sexwebûna xwe nestand. Bê guman gelê Kurd heta niha pir bedel daye. Lê heta niha fersendeke wiha jî neketiye destê Kurdan. Gava Kurd vê fersendê baş bi kar neyînin, tu kes nikare bêje, dê çend salên din rewş çawa be?. Dewleta Tirk bi hemû derfetên xwe, dixwaze dîsa navbera xwe û Amerîka baş bike û vê carê Tirk dixwezin, leşkerên xwe bişînin Iraqê, rolekê ji xwe re bipîvin û li Iraqê astengiyê ji Kurdan re derxînin. Divê Kurd tiştekî ji bîr nekin. Gava leşkerên Tirkan li Iraqê bêne kuştin, wê çaxê Amerîka êdî nikare li dijî gotina Tirkan raweste û bêje ez gotina we li ber çav nagirim. Siyaset dan û stendin e. Eskerên Tirkan li Iraqê bêne kuştin, Amerîka jî dê di pir mijaran de bi gotina Tirkan bike.

Her çiqas niha navbera Kurdan û Amerîka baş be jî, lê ev naye wê wateyê, ku Amerîka rola xwe neguhere. Em Kurd hêvîdar in, ku Amerîka êdî hêviya gelê me neşikîne. Lê pir mixabin, ji ber ku Amerîka çend caran hêviya me şikand, loma guman û şubheyên me hên jî bi temamî ranebûne.

Ji ber sedemên ku min li jor dane, divê Başûrê Kurdistanê, parlemen, partî û hemû hêzên Kurdan, ne tenê li dijî hatina leşkerên Tirkan li Başûr, bi taybetî dijî hatina leşkerên Tirkan li tevahiya Iraqê derkevin. Çûyîna leşkerên Tirkan li Iraqê, ji bilî fîtne û fesadiyê li dijî Kurdan tiştekî din nîne.

Dewleta Tirk bi hemû derfetan şandina eskerên xwe li Iraqê kiriye mijara xwe û dixweze him gelê xwe û him jî siysetmedarên xwe îqna bike, da ku ew esker bişînin Iraqê.

Divê Kurd li dijî çûyîna eskerên Tirkan li Iraqê jî derkevin. Ji ber ku Tirk êdî nikarin pêşiya tevgera gelê me û parlemena Kurdistanê li Başûr bigire, niha jî dixwazin eskerên xwe bişînin Iraqê û li ser siyaseta Iraqê bandor û tesîrê bikin.

Serokê berêz Mesût Barzanî di heypeynîna xwe de di gel televîzyona El-Cezîre de dibêje, ku eger Ereb li dijî Federalîzmê derên Kurdistan serbixwe dibe. Ez bawer dikim, ne Ereb, ne Tirk û ne jî Faris ne Federalîzmê û ne jî mafekî din ji bo Kurdan layîq nabînin û dê tu demê jî daxwazên Kurdan qebûl nekin. Kurd ancax dikarin bi quwet û derfetên xwe, mafên xwe yên rewa (meşrû) bi zorê ji dijminên xwe bistînin.

Eger niha û an jî demeke din, kînga dibe bila bibe, gava Kurd serxwebûna xwe îlan bikin dê dîsa ji Kurdan re ne hêsan be û ne jî bê  bedel be. Tu kes serxwebûna Kurdistanê li ser tebsiyê pêşkêş û diyarî me Kurdan nake.

Gelên ku îro hêjmara wan di cîhanê de ji 300-400 hezarî derbas nabe bûne dewlet, çima gelê Kurd nebe dewlet?!

Em Kurd gava qala hejmara gelê xwe dikin, dibêjin em gelekî ji çil mîliyon in. Gelekî ku çil mîlyon be, li ser axa xwe be û di welatê xwe de hejmara wî sedî nod zêdetir be û ew hên bêjin em realîst in û serxwebûna Kurdistanê naxwezin! Bi bîr û baweriya min ev realîte nîne.

Girîng e em di pirsa serxwebûna Kurdistanê de pir bi cesaret bin û ji geostratejiya wê re ji niha de cîhanê îqna bikin û ji rewşa niha îstîfade wergirin. Ez bawer dikim, ev mimkun e.

Ji îro şûnde tu kes ji me re nikare bêje, hûn Kurd nikarin bibin dewlet. Rewş li başûrê Kurdistanê ji perçên din pir cida ye, ji ber ku gelê Kurd ev diwanzdeh sal e li wir serbixwe ye, tecrûba wî ya dewletê çêbûye, bingehên hemû saziyan hatine avêtine û li aliyê din divê rola Kurdên li Bexdayê û li Iraqê û der û dorên din jî neyê ji bîrkirin.

Wek tê zanîn, berya ku şer destpêbike, dewleta Tirk a devrût dixwest bi destê zorê têkeve Başûr û gelê me yê Başûr jî bike bin bandora xwe. Wê demê jinên Zaxo bi qehremanî biryar girtin, ku eger leşkerên Tirkan bi destê zorê werin têkevin Başûr, dê xwe biavêjin binê Tankên Tirkan, da ku, ew nikaribin başûrê Kurdistan dagîr bikin. Ez bawer dikim, eger partiyên Kurdan bi qasî jinên Zaxo bi cesaret bin, dê serxwebûna Kurdistanê ji me re mimkin be.

Amerîka dikare di Rojhilata Navîn de ji her kesî bêtir baweriya xwe bi Kurdan bîne. Ji ber ku Kurd di Rojhilata Navîn de ji hemû milet û dewletan zêdetir bi laîq e û wek yên din di pirsa olî de teng nafikirin û radîkal nînin.

RÊ JI DEWLETA FILISTÎN RE VEBÛ

DOR, DORA SERXWBÛN Û ÎLANKIRINA DEWLETA KURDISTANÊ YE

FUAT AKPINAR

ALMANYA
01.06.2003


Îsraîl di 25.05.2003 de di parlemena xwe de (Kneset) biryar girt û rê ji dewleta Filistîn re vekir. Ev bûyer li Îsraîl bi daxwaz û biryara Amerîka hate qebûlkirin. Eger Amerîka çira kesk vênexista, ev biryar ji bo dewleta Filistîn ne dihat girtin û ne jî kesî dikarîbû cesaret bike, biryareke wiha bigire.

Ez bawer dikim, êdî tu hêz û quwet nikare vê pêvajoya nû şûnde vegerîne. DAY piştgiriya vê biryarê nekira, Îsraîl nikarîbû tiştekî wiha bike. Amerîka dixweze piştî şerê dijî Sadam bi biryareke wiha gaveke bi niyeta çareserkirinê di navbera Cihû û Filistîniyan de bavêje û wisa cîhana îslamî û bi taybetî gelên Ereb di pirsa Filistînê de ker bike û jêre çareserîke bingehîn ava bike.

Amerîka mecbûr e êdî pirsa Filistînê çareser bike. Eger çareseriya pirsa Filistîn di dema hukumeta Georg W. Bush de bêye kirin, muhtemel e ku Bush dîsa were hilbijartin û li ser text bimîne; wekî din dê ji Georg W. Bush re ne hêsan be careke din bêye hilbijartin.

Gelê Filistîn heta niha pir belengazî kişand û ji mafê wan e, ku ji xwe re dewleteke sebixwe avabikin. Ez naxwazim di vê gotara xwe de yekalî, gelê Cihû û gelê Filistîn sûcdar bikim û bêjim: Ew an jî ew tenê sûcdar in. Bi baweriya min herdû seriyan jî bi hev re gelek şaşî û nebaşî kirin. Lê li aliyê din, hêcayî gotinê ye, ku cihûyan tu demê gelê Filistîn înkar nekirin û negotin, ku ew Filistîn nas nakin û polîtîka xwe li ser esasên înkariyê çênekirin.

Lê belê herçiqas rêxistinên Filistîn ji dema peymana aştiyê li Amerîka di navbera Rabîn û Arafat de çêbû û dewleta Îsraîl ji aliyê Filistîniyan hate naskirin jî, dîsa Filistîn û Ereb hebûna Cihûyan ji dil de hezm nakin û hebûna wan xebûl nakin, ji destê wan were dê di rojekê de gelê Cihû ji holê rabikin.

Siyaset gava li ser jiholêrakirina gelekî bê çêkirin, ew gel jî mecbûr e xwe biparêze. Lê ez nabêjim, ew tiştên ku dewleta Îsraîl dike, sivîlan dikuje baş e.

Lê li aliyê din, ez bi nefret wan kesên di xwe de bomban li Îsraîl di nava sivîlan de diteqînin û mirovên sivîl û bê sûc dikujin, mahkum dikim. Bûyerên wiha ne siyaset û ne jî dijminahî ye, rasterast terorîzm e, barbarî ye û ji çareserkirinê re xizmetê nake.

Ji ber ku rejima Sadam ji aliyê Amerîka ve ji holê hate rakirin, loma Amerîka li aliyê din mecbûr e pirsa Filistînê çareser bike û ji ber ku piraniya dewletên Ereb ne razîbûn ku Sadam ji text bikeve û di pirsa Filistîn de bi taybetî di neçareserkirina navbera Îsraîl û Filstîn de Amerîka berpirsiyar dikin.

Bi vê biryara ku di 25.05.2003an di parlamena Îsraîl de hate girtin, rê ji dewleta Filistîn re vebû û êdî dê ji Ereban re ne hêsan be, ku Amerîka di pirsa Filistînê de rexne bikin.

Sadamê terorîst destê xwe ji nava gelê Filistîn û gelê Cihû dernedixist û siyaseteke bi qirêj didomand. Ewî, ew terorîstên li Îsraîl di xwe de bombe diteqandin û sivîlên bê sûc dikuştin, xelat dikirin û serê mirov berê 10 hezar û vê dawiyê 20 hezar dolar dida malbata wan terorîstan û ciwanên Filistîniyan teşebûsî terorîzmê dikirin.

Piraniya Ereb û dewletên wan di pirsa Filistînê de durû ne, ne durist in û naxwazin dewleteke Filistîn ava bibe. Lê li aliyê din dema qala pirsa Filstîn dibe qiyametê radikin ser piya û gelê Cihû û dewleta Îsraîl nas nakin.

Tenê du dewletên Ereb heta niha dewleta Îsraîl naskirine û bi Îsraîl re peymana aştî çê kirine. Ew dewlet jî Misir û Urdin e.

Gava mirov li cem Ereban qala Îsraîl û hebûna dewleta wan dike, ew jî wek Tirkan çawa di pirsa Kurd û Kurdistanê de teng difikirin û înkarî dikin, dibêjin, Îsraîl tune ye, ew welatê jêre dibêjin Îsraîl Filistîn e û realîta Cihûyan û dewleta Îsraîl qebûl nakin.

Dewletên Ereb ji bilî Misir û Urdin di pirsa Cihûyan û dewleta Îsraîl de wisa teng difikirin, ku bi siyaseteke jiholêrakirina dewleta Îsraîl û bi nijadperestî polîtîka xwe dajon.

Ez dixwazim mînake pir biçûk jî bidim da ku dijminahiya Ereban dijî Cihûyan baş bêye fêhm kirin. Mirovek ji Ewropa, Asya an jî Amerîka yanê ji kûderê dibe bila bibe, dema here Îsraîl bêhnvedanê û paşê bixweze here dewleteke Ereb ji bilî Misir û Urdin tu dewleteke Ereb vîze nade wî mirovî, ku ew here welatekî Ereb yê din. Ez bawer dikim ev mînak baş rayê dide ku dewletên Ereb ji bilî Misir û Urdin çiqas di pirsa Îsraîl û Cihûyan de ji bo gelê Filistîn nijandperest in û kesên herin Îsraîl bêhnvedanê jî bi vî awayî ceza dike û nahêlin ew kesana (kesên têkiliyên wan ji dur û nêzîk de bi herdû seriyan re jî tune ye) herin welatên wan.

Kurd û Filistîn

Armanca min ne ew e ku gotareke dirêj li ser pirsa Kurd û Filistîn, Kurd û Cihûyan binivîsînim.

Lê hewce ye, ku çend gotinan li ser vê babetê bêjim.

Piraniya kurdan xwe ji bo Filistîniyan diqelişînin û ew jî pirsa Filistîn wek Ereban dibînin û wisa jî tevdigerin. Ji ber ku me Kurdan ji destê dewletên ku Kurdistan dagîrkirine pir kişandiye, loma em Kurd di pirsa gelên ne serbixwe ne de hişyar in, piştgiriya wan dikin û ji tecrûbên xwe dizanin ew di çi rewşê de ne.

Piştgirî û alîkarî ji bo gelên bindest ne xeletî ye, tiştê xelet ew e, ku mirov bi realîte û rastî

tevnegere. Niha em li alîkî Filistîniyan biparêzin û li aliyê din hebûna Cihûyan nas nekin û

siyaseteke dijminahî dijî Cihûyan bajon, em wek Erebên kevneperest tevbigerin, ev xeletiyeke pir mezin e û realîte nîne.

Mirov dikare tiştan rexne bike û ev ne şerm e. Lê divê rexne ne bi dijminahî be. Yanê Kurd ji alîkî re bibin dost û ji aliyê din re bibin dijmin, ev ne baş e û rastî jî nîne.

Hêcayî gotinê ye, ku ez li ser rejima Sadam û pirsa Filistîn çend tiştên din jî wek mînak ji bo Kurdan û Filistîniyan bêjim. Wek tê zanîn, Sadamê terorîst him ji aliyê siyasî û him ji aliyê aborî alîkariya Filistîn dikir. Lê Sadam li beramberî vê alîkariyê leşkerên Filistîn dijî Kurdan li Başûrê 

Kurdistanê bikar dianî.

Ji bo vê yekê Filistîniyan dilê me Kurdan pir êşandiye. Dîsa jî em ne li dijî tevgera gelê Filstîn in. Lê belê qasî ku em li gelê Filistîn xwedî derketin û ew parastin, ewqas jî ji wan dixwest. Ew jî bi wan nedibû, bila li dijî gelê Kurd dijminahî nekirana. Pir mixabin piraniya Filistîniyan hên jî wek Erebên din bi gelên Kurd re dijminahiyê dikin.

Yasîr Arafat ê rû meymûn jiholê rakirina Sadamê terorîst memnûn nîne. Ji ber ku êdî nikare li Bexdayê cirîta bavêje û xelatan ji Sedam bistîne.

Piraniyan Filistîniyan û bi taybetî Serokê wan Yasîr Arafatê rû meymûn di pirsa jenosîda Helepçê de wek dewlet û rêxistinên Ereban yên din tevgeriyan, Sadam û dewleta wî ya Baas şermezar nekirin û ev qetliyama li dijî gelê Kurd xebûl kirin.

Erebên kevneperest van rûreşiyên xwe bi navê îslametiyê dikin. Ev jî ji wan re rûreşiyeke herî mezin e. Ez bawer dikim ew di dîrokê de tu car nikarin bersiva vê rûreşiya li dijî gelê Kurd bidin.

Kurd û Cûhî

Dewleta Îsraîl jî di pirsa Kurd û Kurdistanê de wek dewletên din tevdigere û ji wan dewletên din zêdetir alîkariya dewleta Tirk a barbar dike.

Pir mixabin dewleta Îsraîl ji dîroka Cihûyan derseke baş negirtiye û tenê bi berçavkên xwe li pirsa Kurd û Kurdistanê temaşe dikin û berjewendiyên xwe di ser her tiştî re digirin.

Em Kurd li dijî berjewendiyên tu kesî nînin, lê berjewendiyên wan ji wan re çiqas mihîm in, yên gelê Kurd jî ji Kurdan re ewqas mihîm in.

Pirsgirêka me ya herî mezin ew e, ku dewleta me ya serbixwe tune ye. Eger dewleta Kurdistanê ava bibe dê her kes ji bo berjewendiyên xwe têkevin rêzê ku bi me Kurdan re dostaniyê çêbikin.

Zanîngeha Qudusê (Hebräischen Universität in Jerusalem) lêkolînek pir berbi fireh li ser genetîka Cihûyan çê kiriye û di dawiyê de tê gotin ku koka Cihû û Kurdan ji ciyekî tê. Min ev nûçe di malpera rojnama Cihûyan ya hefteyî ku li Almanya têye weşandin xwend. (Jüdische-Allgemeine WOCHENZEITUNG FÜR POLITIK, KULTUR, RELIGION UND JÜDISCHES LEBEN) Ev nûçe di 19.12.2001 hatiye weşandin.

Dema min di sala 2002 de ev nûçe xwen û ketim malpera înternetê ya Zanîngeha Qudusê û hemû înformasiyon li ser vê babetê derxist. Ji ber ku ez, ev nêzîkî çar sal e lêkolîneke bi zimanê Almanî li ser pirsa Kurd û Kurdistanê çê dikim dê di lêkolîna xwe de berfireh li ser vê babetê bisekinim, loma naxwazim di vê gotara xwe de zêde li ser lêkolîna Zanîngeha Qudusê bisekinim.

Lê hêcayî gotinê ye ku bêjim, Cihûyan bixwe ev lêkolîn çê kiriye û dibêjin, koka me Kurdan û koka wan ji cihekî tê. Yanê gava koka du mileta ji cihekî were, ev têye vê manê, ku ew birayên hev in. Gava em birayê hev in çima Cihû li me Kurdan bêbextî û bawerhişkiyê dikin û ji tevgera Kurd û Kurdistanê re raste rast alîkariyê nakin?. Madem ku koka me yek e û em birayên hev in, mirov di tengasiyê de ji birayê xwe re nabêje, çima wiha bû, çima wiha çû, raste rast alîkariya birayên xwe dike, têkiliyê bi dijminên birayên xwe re nake. Hêviya min ew e, ku Cihû di pirsa Kurd û Kurdistanê de hesabên xwe baş bikin û deriyên xwe ji bo çareserkirina pirsa Kurd û Kurdistanê ji me Kurdan re vekin. Bila ew jî êdî bizanibin, ku rewşa Kurdan di Rojhilata Navîn de hatiye guhertin. Cihû ji niha de deriyên xwe ji Kurdan re vebikin û alîkariya siyasî bo serxwebûna Kurdistan bikin, dê ji her kesî zêdetir jê karê bibînin.

Înşalah ev roj ji Kurdan re jî ne dûr in.

Dewleta Filistînî êdî çêdibe, aqîbet li serê serxwebûna Kurdistanê be.

ÎNKARKIRIN Û BÊRÊZGIRTINA LI HEMBER ZIMANÊ KURDÎ

FUAT AKPINAR

ALMANYA
22.05.2003


Malxirabino! ma we ew çend wext nîne, hon ko ji bo hînbûna zmanê biyaniyan bi salan ve xebitîne û îro jî dixebitin, ji bona ko bikarin «fînfoneke» derewin bi lêv bikin.

Kuro eyb e, şerm e, fehit e. An hini zmanê xwe bibin, an mebêjin em Kurd in. Bê zman Kurdîtî ji we re ne tu rûmet e, ji me re rûreşîke girane.

Pesn û şabaş û hezar pîroz ji wan re ko hînî xwendin û nivisandina zmanê xwe bûne û bi vî awayî mitta xwe xistine bêrîka xwe û ji bin bandêra miletên biyanî bi der ketine.

Heyf û xebînet û hezar mixabin, nemaze ji wan re ko bi zmanên din dizanin bixwînin, binivîsînin û elfabiya zmanê xwe hêj nas nakin.










Mîr Celadet Bedir-Xan





HAWAR Kovara Kurdî Hejmar 27, 15. Nîsan 1941 Şam
Ez Bedrettin Dalan nas nakim û nizanim ji kûderê ye, lawê kê ye û ev eleqederî min jî nake. Ew di salên 1980’î de di saya Turgut Özal de navdar bû, di wan salan de hilbijartina şaredariya Stenbolê qezenç kir. Ew çend salan bû şaredar û tê gotin, ku gelek xizmetên baş jî ji Stenbolê re kirin, lê li hêla din gelek talankarî jî kir. Demekê Tirkan jê re digotin “Dalan eşittir talan” (Dalan wek talanê ye).
Xanima Nuriye Akman, rojnamegera Tirkan, di roja 18.05.2003an de di rojnameya Zaman de heypevînek bi Bedrettin Dalan re çêkiriye.

Nizanim Bedrettin Dalan bi çi aqilî kar dike, gava di vê heypeyvînê de qala zimanê Kurdî dike? Ew zimanê kurdî biçûk dixe, înkar dike û dibêje:

Zimanê Kurdî ji 600 gotinan derbas nabe û kesên ku çewtiya vî tiştî angaşt dikin jî (yek ji wan kesan Yaşar Kemal e) heke tiştekî din îdîa bikin, ji wan re hodrî meydan! Eger ew bikaribin bi 30 hezar gotin romaneke bi Kurdî binivîsînin, mesref û weşandina romanê ayidî min e.

Bedrettin Dalan dibêje, diya min û bavê min Kurd in, ew gava ji min hêrs dibûn û dê li min bixistana, di nava gotinên xwe de bi zimanê tirkî dipeyivîn; û wisa angaş dike, ku zimanê kurdî tune ye, ew zimanê jêre “zimanê kurdî” dibêjin, zimanê Farisî ye.

Bedrettin Dalan dibêje, kesên kurdîtiyê dikin (yanê ji bo netewa Kurd kar û xebatê dikin), ez wan wek birayên xwe xebûl nakim. Ew van gotinan ji bo Kendal Nezan dibêje, ji ber ku Kendal Nezan Ferhenga xwe panzdeh sal berê diyarî wî kiriye û di nivîsa xwe de jêre gotiye: “Sevgili Kürt kardeşim” (birayê min ê Kurd yê delal.)

Ka bila ehmeqên wek Bedrettin Dalan ji Kurdan bipirsin, ku ew jî ji hêla xwe ve, wî wek birayê xwe xebûl dikin yan na?

Ez bawer dikim, Kurdek welatparêz di vê cîhanê de nîne, ku mirovên noker yên wek Bedrettin Dalan ji xwe re wek bira xebûl bike. Bila ew jî vî tiştî baş bizanibe.

Gelo cahîl û ehmeqên wek Bedrettin Dalan di jîyana xwe de navê Ahmedê Xanî, Melayê Cezirî, Cigerxwîn, Qanatê Kurdo, Malbata Bedirxan û hwd. bihîstine û kerem kirine, ku pirtûkên wan bixwînin.

Ez bawer dikim Bedrettin Dalan, ne dîroka bav û kalên xwe û ne jî dîroka Tirkan dizane. Tenê ew devê xwe vala nahêle û xwe tiştek hêsab dike.

Gelo cahîl û belengazên wek Bedrettin Dalan derheqê Îranê û zimanê Farisî çiqas fêhm dikin?. Gelo ew dizane li Îranê radiyo û Televîzyonên bi kurdî hene yan na?.

Heke cidahiya Zimanê Kurdî ji Zimanê Farisî tune ba, çima dê li Îranê ji bo Kurdan radyo û Televîziyon hebûna?.

Eger Bedrettin Dalan di pirsa Zimanê Kurdî de wisa jîr û jêhatî ye û xwe baqil dihesibîne, bila bersiva van pirsan bide.

Tirk gava bi navê ilmê li ser zimanê kurdî lêkolînan çêdikin, diherin bi Kurdên Mereş an jî bi Kurdên Meletiyê re û yan jî bi rûniştivanên bajarên kurdan yên nêzîkî sînorên tirkan re diaxivin. Ji ber ku ew kurdên nêzîkî sînorên Tirkiyê ne, wan ji polîtîkaya asîmîlasiyona Tirkan zêdetir nesîbên xwe girtine û ne sûcê wan e, ku ew baş nizanin bi kurdî biaxibin û dema dipeyivin gelek gotinên tirkî dikin nava zimanê kurdî.


Armanca dewleta Tirk ji destpêka hebûna Komara xwe heta niha eşere ye, ku ew naxwazin, Zimanê Kurdî qebûl bikin, ew hergav bi tiştên biçûk înkariya zimanê Kurdî dikin.

Dema mirov li dîrokê dinêre, têde wê rastiyê dibîne, ku dewleta Tirk li dijî Zimanê Kurdî siyaseteke dijwar û bê perwa ajotiye; û asîmîlasyoneke nijanperest pêk aniye.

Bi rastî ez pir bi şanazî (îftîxar) dibêjim, ku tevî wan êriş û dijwariyan jî dîsa gelê Kurd zimanê me yê şêrîn û delal di binê ewqas zor û pestanê de li ser pêyan hîştiye û heya vê rojê aniye.

Ez nizanim, Tirk û nokerên wan yên wek Bedrettin Dalan ji kûderê wî mafî û wê cesaretê di xwe de dibînin, ku êrişî zimanê kurdî û înkariya zimanê kurdî bikin. Ew bi vê yekê  dijminahî, dijîtî, bêrêzgirtinî, bêedebî, bêehlaqî û înkariya gelê Kurd û Zimanê kurdî dikin, lê li aliyê din, bi van kiryaran ji bilî nefreta gelê Kurd tu tiştekî qezenç nakin.

Mirovekî ku dêya wî û bavê wî Kurd be, an jî ji kîjan miletî dibe bila bibe, gel an jî kesên xwe û zimanê xwe înkar bikin û biçûk bixin, ew ancax dikarin wek nokeran ji xelkê re, ji biyaniyan re koletiyê bikin. Mirovekî wek Bedrettin Dalan bê rûmet û bê asil be, bi mîlyonan jî hebin, di cîhanê de bi kêra tu tiştekî nayên.
Eger Tirk angaşt dikin, ku zimanê kurdî tune ye, çima ji sibê hetanî êvarê pêda ketine, dijminahiya zimanê kurdî dikin û dibêjin zimanê kurdî tune ye. Tiştek tune be, ji xwe ne hewce ye ku mirov qala wî bike û jê bitirse.

Ez bawer nakim, di cîhanê de mînak din hebe, ku kesên wek Bedrettin Dalan, Kamran Înan û yên din, netewa xwe û hebûna xwe înkar bikin û bibin nokerên xelkê.

Kemalîzmê kesên mîna Bedrettin Dalan û Kamran Înan kirine rewşeke wisa, ku ew êdî nikarin jê derên.

Dewleta Tirk û Kalê wan, di pê qirkirina Dersimê re, vegeriyan dora Kurdên ji Seyîd Riza re îxanetî kiribûn. Van îxanetçiyan ji Kalê Tirkan tika kir, ku bila ew neyên kuştin. Kalê Tirkan ji wan re dibêje:

Kesên bi miletê xwe û netewa xwe îxanetiyên bikin, ew bi kêrî me nayên û em bi wan bawer nakin; ewê rojekê bi me re jî îxanetiyê bikin, loma wan kesên ku bi Seyîd Rizayê nemir re îxanetî kiribûn, hemûyan dide ber guleyan û dikuje.

Ji ber ku Tirkan zilm û zordaryên wisan mezin li me Kurdan kirine û her dem bi çavê nebaşiyê li Kurdan dinêrin, êdî ava me û wan di cohekî de naçe.

Kurd ji Tirkan re çiqas jî kar bikin û ji wan re nokeriyê bikin, dê rojekê aqîbeta ku hate serê wan îxanetçiyên Kurd yên bi Şêx Seîd û Seyîd Riza re îxanetî kirin, were serê wan jî.

Kurd xwe ji Tirkan re bikin pire jî, bi kêrî wan nayên; ew li ber çavê wan ne baş in û cudaker in (bölücü).

Bingeha zimanê Tirkan tune ye û wan ji zimanên beyaniyan ji xwe re zimanek çêkirin û niha jî zimanê me înkar dikin.

Ez di dawiya sala 2001ê de bi komeke Alman re çûme Urdinê. Rehberê me Ereb bû û wî li ser dîroka Osmaniyan ji me re qala barbarî û talaniya Tirkan dikir û di dawiyê de wiha got:

Tirkan li ser me 600 salî zilm û zordarî kir û gava ji welatên me cehnimîn çûn, 20 hezar gotinên me jî ji me dizîn û bi xwe re birin.

Birêz Yaşar Kemal nivîskarekî navdar û bi rûmet e. Hurmeta min jêre bê sînor e. Lê pir mixabin ewî wek nivîskarekî navdar di nava Tirkiyê de û di qada navnetewî de di pirsa Kurd û Kurdistanê de rola xwe baş nelîstiye.


Ez baş dizanim, ku ew Kurdî dizane û eger, wî bixwesta heta niha dikaribû Kurdiya xwe pêşde bibe û bi zimanê Kurdî jî pirtûkan binivîsîne. Wê çaxê zimanê ehmeq û nokerên wek Bedrettin Dalan li ser wî û li ser me dirêj nedibû.


Eger berêz Yaşar Kemal bi bîr û bawer û bi cesaret pirsa Kurd û Kurdistanê biparêza, wî dikaribû di cîhanê de jî pir kes di pirsa Kurdan de îqna bikira û di mijara çareserkirinê de roleke mezin bilîsta. Ew hên li jiyanê ye û xwedê temenekî pir dirêj bidiyê.


Tika min girîn ji wî ew e, ku jêre ne hêsan be jî bila bi zimanê Kurdî pirtûkekê binivîsîne û di pirsa Kurd û Kurdistanê de bi cesaret be, giranahî û mezinahiya xwe rayê me xortên Kurdan jî bide.

KERKÛK DILÊ KURDISTANÊ YE

Ev demek e tirk her roj di nûçe û rojnameyên xwe de qala Kerkûkê dikin û dibêjin Kerkûk bajarê tirkmenan e û li wê derê piranî tirkmen dijîn. Ez di vê maqelê de dixwezim bi çavkaniyeke (Kaynak) li ser vê meseleya Kerkûkê çend gotinan bêjim û bi vê çavkaniyê vê meseleyê zelal bikim. Kerkûk ne bajarê tirkmenan e belku bajarekî Kurdistanê ye. Ên ku hinek ji dîrokê fêm dikin, baş dizanin Kerkûk her dem bajarekî kurdan bûye. Lê li Kerkûkê ereb, tirkmen, asurî û milletên din jî li wê derê dijîn. Ev çavkaniya ku ez di vê maqeleyê de bidim naskirin, pirtûka nivîskar û lêkolîner M. Emîn BOZARSLAN a bi navê ”Di Dîrokê de bo cara yekem di Ansîklopediyeke bi Tirkî de Kurd û Kurdistan” e. Ev Ansîklopedî ji aliyê Şemseddin SAMİ ve di salên 1889-1898‘an de bi navê ”Kamûs’ul-A’lam” bi zimanê erebî hatiye nivîsîn. Nivîskar û lêkolîner M. Emîn BOZARSLAN jî ji zimanê erebî tiştên li ser kurd û Kurdistanê hatiye nivîsîn wergerandiye ser zimanê tirkî. Ev pirtûk di sala 2001’î de li Stenbolê di nav weşanên Deng de hatiye weşandin. Di pirtûka bi navê ”Di Dîrokê de bo cara yekem di Ansîklopediyeke bi Tirkî de Kurd û Kurdistan” (TARİHTE İLK TÜRKÇE ANSİKLOPEDİDE KÜRDİSTAN VE KÜRTLER) Şemseddin SAMİ Kerkûkê wiha dide nasîn.

KERKÜK:
Kürdistan’ın Musul ilinde ve Musul’un 160 kilometre güneydoğusunda, bir sıra tepelerin altında, geniş bir ovanın kenarında ve Edhem ırmağı üzerinde, Şehrezor sancağının merkezi bir kentir. 30.000 nüfusu, kalesi 36 cami ve mescidi, 7 medresesi, 15 tekeye ve zaviyesi, 12 hanı, 1.282 mağazası, dükkân ve bedesteni, 8 hamamı, ırmağın üzerinde bir köprüsü, bir ortaokulu ve 18 çocuk okulu, 3 kilisesi ve 1 sinagogu vardır. Bir tepenin üzerinde bulunan kalenin içi ile kalenin altındaki mahalelerden ve ırmağın sağ tarafındaki bölümden oluşur. Halkının dörtte üçü Kürd, geriye kalanları da Türk, Arap vesairedir. 760 İsraili ve 460 Keldani de vardır. Birkaç kervan yolunun kavşağında yer aldığı için, ticareti işlektir; Akarsuları da çok olduğu için, çevresinde bağ ve bahçeleri, portakal, limon, nar, hurma ve diğer meyveleri ile ürünleri vardır. Yakınlarında tuzlu sular, maden suları ve petrol çoktur. Kentte bez ve kumaş yapılır; 20 tezgâhı vardır. Bazı sepicilik yapımı ve kenevirden ip de yapılır. Portakal çiçeğinden su çıkarılır. Havası yazın hayli sıcaksa da sağlam ve güzeldir. Kentte peygamberlerden Danyal ve Üzeyir’in (üzerlerine selâm olsun) makamları ve Ehl-i Beyt’ten birkaç zat ile bazı büyükşeyhlerin türbeleri ziyaret yerleridir. Kerkük eski bir kent olup, eski adı ” Kerure”dir. Kerkük ilçesi Şehrezor sancağının merkez ilçesi olup, doğudan Süleymaniye sancağı, kuzeyden Köysancak ve Irbil ilçeleri, batıdan Musul sancağı, güneybatıdan Bağdat ili, güneydoğudan da Salahiye ilçesiyle sınırlıdır. Melhe, Tuzxurmato, Altunköprü, Kêl ve Şıvan adlarıyla 5 nahiye ve toplam 352 köy kapsar. Dicle’ye bağlı Edhem ve Aşağı Zab ırmakları ile bunlara ya da doğrudan Dicle’ye dökülen birçok çay, ilçenin içinden geçer. Toprağı az arızalı ve büyük bölümü düz ve geniş ovalardan ibaret olup, pek bitektir. Başlıca ürünleri buğday, arpa, pirinç, tütün, üzüm ve diğer meyvelerden ve özellikle limondan ibarettir. İlçe merkezinin kuzeyinde pek zengin petrol kuyuları bulunup, halk gaz gibi yakmak için alır. ”Babagurgur” adlı bir yerden de mavimsi bir alev çıkar. Değişik hastalıklara yararlı madensuları ile tuzlu suları da çoktur. İlçe merkezinin güneybatısında bulunan bazı kuyular tuzla durumuna getirilip, büyük miktarda tuz çıkarılmatadır. Koyun, keçi, deve, at ve diğer hayvanları çoktur. Yapağı ve keçikılının çoğu, yerinde kilim, aba vesaire yapımında kullanılır. (C. 5, s. 3846)

KERKÛK:
Li eyaleta Mûsila Kurdistanê û li 160 kîlometreya başûrê rojavayê wê di bin rêzegirekî de, li qeraxa deşteke mezin û fireh û li jorî çemê Edhemê, ku dişibe Şehrezorê bajarekî navendî ye. 30.000 şêniyê wê, kelehek, 36 mizgeft, 7 dibistan, 15 zaviye, 12 xan, 1,282 dikan û firoşgeh, 8 serşok û hemam, pireke ku li ser çemê wê hatiye çêkirin, dibistaneke navendî û 18k dibistanên zarokan, 3 kilîse û sînagogek hene. Keleh ku li ser girekî hatiye çękirin ji nava kelehê, taxên jêrî kelehê û beşa aliyê rastê ya çem pêk tê. Gelê wê ji çaran sê beş kurd in û beşa mayî jî ji tirk, ereb û kesên din pêk tê. 760 îsraîlî û 460 keldanî jî hene. Ji ber ku çend riyên karwaniyê digihîjîne hev bûye navenda bazirgan iyê û karê bazirganî li wir baş e. Ji ber hebûna ava zaf li derdora wê bax, baxçe, bostan, portikal, lîmon, hinar, xurme û fêkiyên din hene. Li nêzîkê wê avên madenî û neft û petrol zaf e. Li bajêr pîne û parçe tê çêkirin. 20 destgehên wan kar hene. Li hin cihan benik û rîs jî tê çêkirin. Ji gula portikalê avê derdixin. Her çend ku havîna hawayê wê zêde germ be jî lê xwezayî ye û bo tenduristiyê baş e. Bajar bûye ziyaretgeha çend pêxemberên wekî Danyal û Ûzeyir (silavên Xwedê lê bin) û ji Ehlê Beyt jî çend zat û ligel çend şêxên mezin. Lewre ew bûye cihê ziyaretê jî. Kerkûk bajarekî kevnare ye û navê wê yê berê ‘Kerûre’ ye. Şehrezor bûye navçeyeke navendî ya Kerkûkê. Ji aliyê rojhilat ve Silęmaniye, li bakur Koysencaq û navçeyên Hewlêrê, li rojavayê wê Mûsil li başûrêrojavayê wê eyaleta Bexdayê û li başûrêrojhilatê wê jî Salahiye li gel navçeyên xwe hene. Ew bi giştî xwediyê pênc heręmên bi navê Melhe, Tuzxumato, Pirazêrîn, Kêl û Şivan e û bi giştî 325 gundên wê hene. Çemên Edhem û Zapa jêrîn ku dirijin Dîcleyê û çend çemên din ligel van çeman di nava navçeyê re derbas dibin. Axa wê kêm xerab e û piraniya wê ji deştên pan û mezin pêk tê. Berhêneriya wê baş e û axa wę gelek bi kêr e. Berhemęn çandinî yên herêmê yên bingehîn genim, ceh, birinc, titûn, tirî û fêkiyên din bi taybetî lîmonên wê pir in. Li bakurê navenda navçeyê gelek gol û çalên petrol û neftê hene û gel ji suxtenî û şewitandinên wekî gazê sûdeyê werdigire. Li cihekî wê yê bi navê ’Babagurgur’ jî alaveke şînewî derdikeve. Avên wê yên madenî ku ji bo gelek nexweşiyan baş in û avên şor û bi xwê jî li wir pir in. Mih, bizin, hêştir (dewe) hesp û sewalên wê yên wekî din pir in. Hiriya mihan û mûyê bizinan di çêkirina mafûr, cacim û tiştên din de tê bikaranîn. (C.5, r. 3846)

Ev gotin ne gotinên me ne. Ev gotinên Şemseddîn SAMİ’ne. Şemsedîn SAMİ bi eslê xwe tirk e. Eger Dewleta Tirk û çekbazên wan ê çalak (Selehşûr) cesareta heye bila derkevin û bêjin 'tiştek wiha tune ye.' Bi rastî înkarî û derew pîşeya wan e. Ew vê yekê jî înkar bikin, ez ecêbgirtî namînim.
Di sala 1970'yî de di navbera PDK’ê û bi Serokatiya Mele Mustefa Barzanî û Rejima Bexdayê de li ser Sitatûya otonomî ji bo Kurdistanê hevdîtinek pêk hat. PDK û Rejima Bexdayê ji bo sitatûya otonomî li ser gelek tiştan li hev kirin, tenê li ser kêşeya Kerkûkê li hev nehatin. Sedam Huseyîn di encamê de xwest nîvê Kerkûkê jî bide kurdan. Lê belê Mele Mustefa Barzaniyê mezin û Qehreman der heqê Kerkûkê de wiha got; "KERKÛK DILÊ KURDISTANÊ YE." Û ew pêşniyaziya Sedam Huseyîn qebûl nekir. Dîsa şer dest pê kir heta sala 1975 li Kurdistanê berdewam kir. Ji ber ku Kurdistana me pir dewlemend e (zengîne) dijminê me çav berdaye malê me. Wekî gurê har her dem dibêjin em tu car Kurdistaneke serbixwe qebûl nakin. Gelê kurd li her çar parçeyên Kurdistanê heta niha pir buhayê (bedelê) giran daye. Gelê me li Başûr, Bakur, Rojhilat û Rojava her dem ji bo rûmeta xwe, şeref û hesyeta xwe tekoşye û hêjî têdikoşe û li ber xwe dide. Bila dijmin vê yekê ji bîr neke, wan di Kurdistanê de li ser gelême xerabiyên wisa mezin kirine ku ew tu car nikarin vê nûsazî û çêbikin û dilê gelê me bikirin. Heyiyên (Dewlemendiya) Kurdistanê yên sererd û binerd malê gelê kurd e. Malê bavê tu kesî nîn e. Gelê kurd heta niha bi sed hezaran bedelê giranbiha daye û ne tenê otonomî anjî federasyon sed hezar carî jî Kurdistaneke serbixwe heq kiriye.

SERXWEBÛNA KURDISTANÊ

Ho Chi Min di pirsa Serxwebûn û Azadiyê de wiha dibêje:
JI SERXWEBÛN Û AZADIYÊ BI RÛMETTIR TIŞTEK NÎNE

Du gotinên din jî yên gelê Çîn pir bi navdar in û wiha dibêjin:

1. Rêya here dirêj jî  bi gaveke biçûk dest pê dike.

2. Her kirîzek ji bo mirovan şansek e.

Mirov dikare wiha jî bêje:

Demên kirîzan ji mirovana re dibin şans.

Gotineke nivîskar û helbestavanê Alman Berthold Brecht pir navdar e û wiha dibêje:

Kî têkoşînê bide, dibe ku winda bike. Kî têkoşînê nede jixwe winda kiriye.

(Wer kämpft, kann verlieren. Wer nicht kämpft, hat schon verloren.)

Ez bawer dikim ku ev mînakên min li jor dane, ji bo ku em Kurd jî di pirsa Sexwebûna Kurdistanê de bi cesaret tevbigerin bes e. Ji ber ku ev gotin ne gotinên wisa ne, ku mirov ji serên xwe bavêje û biçûk bixîne.

Ev gotinên navdar dîrok in û ji tecriba mirovan hatine gotin. Gava mirov qala tiştekî kir û parast, divê heta dawiyê biparêze û ji mengîniyên (îdealên) xwe dûr nekeve, bi mêranî û şêranî mengîniyên xwe bi cesaret biparêze.

Cegerxwîn di pirsa serxwebûnê de wiha dibêjin:

Bira zanibe pir xweş e serxwebûn


Tu rista xwe deynî li her şûn û der

Bi destê we ye hatin û tev hebûn


Zimanê te şêrîn û pir xweş dibî

Tu azad û serbest û pir payedar


Riwê herkesî dê bi te geş bibî

Bi destê tene tevde rêjîm û dar


Eger em dixwazin ku azad bibin

Xwedî dewlet û leşker û perleman


Li ser vê sitêra xwe dilşad bibin

Xwedî nav û nîşan û ala û nan


Divê em serê xo bidin ber şegan

Di nava dewletan de dibî serbilind


Netirsin bi carek ji dengê segan

Li hundir dibin tev xwedî mal û gund

Dixwazim bizanî ko barek giran

Li her dewletek qunselek dê hebî


Venakin girêka me dest û diran

Şiyarê welat û mirovên te bî


Eger em ne mêrxas û gernasî bin

Dikarî bi zanîn û zor û hiner


Nikarin di vê rê ve derbasî bin

(Ji Zend-Avista r. 49)

Ez êdî naxwezim bi gotinan serên we Xwendevanên hêja gêj bikim û îjar tême ser mijarê. Wek tê zanîn, ji vir demeke berê, min li ser mijara Serxwebûna Kurdistanê gotarek nivîsîbû û ev mijar hetanî jiyana min dest bide û hetanî pirsa Serxwebûna Kurdistanê neqede, ezê her dem li ser vê babetê bisekinim û binivîsînîm.

Belê wek Ho Chi Min jî dibêje:

Ji Serxwebûn û Azadiyê bi Rûmettir Tiştek nîne.

Ev gotin di cihê xwe de ye. Serxwebûn û azadî bi hev re girêdayî ne. Ne serxwebûn bêyî azadî dibe û ne jî azadî bê serxwebûn dibe. Herdû daxwaz bi hev ve girêdayî ne, yek bêyî ya din nabe.

Pir mixabin partiyên Kurdan di pirsa Serxwebûna Kurdistanê de hên proje û programên wan nîne. Jixwe gava mirov partî û rêxistinên Kurdan baş analîz bike, têde vê rastiyê jî dibîne, ku ew ne di hêla siyasî û ne jî di hêla dîplomasî de, negihîştî ne.

Tenê di van salên dawîn de li Başûr gavên gelek baş bi her awayî hatine avêtin û ew jî di saya rizgarbûna başûrê Kurdistanê de ye. Başûrê Kurdistanê ev diwanzdeh sale dê fakto serbixwe ye, hemû saziyên wî yên dewletê hene û bitaybetî ji aliyê aborî de jî serbixwe ye. Di saya van derfetan de gelê me li Başûr pêşde çûye. Lê pir mixabin ku PDK û YNK hên di pirsa Serxwebûna Kurdistanê de pirsgirêkan dibînin û fikare dikin. Di pirsa serxwebûna gelekî de fikarekirin çareserî nîne. Bi baweriya min divê PDK û YNK û gelê me yê Başûr bi cesaret Serxwebûna Kurdistanê biparêzin û lê bixebitin ku Amerîka di vê pirsê de îqna bikin û ewê di pirsa Serxwebûna Kurdistanê de bi tenê nemînin.

Ji vir demek berê nivîskarê Kurd, birêz Cemal Nebez jî li Almanya, bajarê Bielefeldê di civînekê de îlankirina Serxwebûna Kurdistanê diparast û digot bila li Başûrê Kurdistanê referandûm bêye kirin. Birêz Cemal Nebez Profesorê zaniyariyên siyasî ye û ji her siyasetmedarekî Kurd baştir dikare pirsa Serxwebûna Kurdistanê analîz bike û jêre çareserî jî bibîne. Ji ber ku ew Profesorê zaniyariyên siyasî ye. Birêz Cemal Nebez digot min pêşniyariya referandûm û îlankirina Serxwebûna Kurdistanê ji birêz Mesut Barzanî û birêz Celal Talabanî re kiriye û pêwiste ew li Başûr referandûm çê bikin û bila gelê Kurd bixwe biryar bide, ka ew çi dixweze. Ez bawer dikim, ev pêşneyariya birêz Cemal Nebez pir maqûl e û divê partiyên me li Başûr van pêşneyariyan bidin ber çav û wisa jî tevbigerin. Di pirsa Serxwebûna Kurdiastanê de em Kurd êdî tenê nînin. Hêdî hêdî dengên xweş ji Îsraîl jî tên û hêvîdar im ev deng geş û bilind bibe, li her derê cîhanê jî belav bibe û alîkarî ji bo îlankirina Serxwebûna Kurdistanê zêdetir bibe.

Profesorê Îsraîl Shlomo Avineri di rojnama Jerusalem Pot de 08.06.2003 gotarek li ser Kurdan nivîsiye û di gotara xwe de qala dewleteke serbixwe ji bo Kurdan dike. Profesor Shlomo Avineri di gotara xwe de dibêje mirov nikare demokrasiyê îxracî Iraqê bike û ew kevneşopiya (tradîdsiyon) li welatên Ereb nîne û balê dikşîne ser erdê Iraqê (terîtoriya) û dibêje Iraq ne li ser hev e û divêt cografiya başûrê Kurdistanê ji Iraqê bêye veqetandin û Kurd dewleteke serbixwe ava bikin.

Profesor Shlomo Avineri di gotara xwe de berdewam dike û dibêje piştî şerê dijî Iraqê qîmeta Tirkiyeyê wekî berê li ba Amerîkayê nemaye û çawa Îsraîl bivênevê avakirina dewleteke filistînî qebûl dike wisa jî divêt Tirkiye avabûna dewleteke Kurdî ya serbixwe qebûl bike. Profesor Shlomo Avineri li Zanîngeha (Ûnîversîteya) Hebrew ya Qudisê (Jerusalemê) Profesorê zaniyariyên siyasî ye.

(çavkanî: www.kerkuk -kurdistan )

Ez vê guhertinê di nava Cihûyan de ji bo gelê Kurd û Kurdistan pîroz dikim û ji Profesor Shlomo Avineri sipasiyên xwe ji dil de dikim û hêviya berdewamiya alîkarî û nivîsên wî û Cihûyên din jî dikim.

Hêvîdar im ne tenê Profesorên wiha jêhatî wek Shlomo Avineri, divê dewleta Îsraîl jî raste rast alîkariya Serxwebûna Kurdistanê bike.

Barê Kurdistanê barekî pir giran e û ev hem Kurd û him jî her kes dizane. Lê pirsa Kurdistanê ji bilî Kurdan eleqederî tu kesî nake û tu kes nayê ji me re Kurdistaneke Serbixwe ava nake. Ev karê Kurdan e, Kurd mecbûr in vî karî bibin serî û gelê Kurd jî mecbûr e bi tevayî alîkariya rêxistinên Kurdan bike, da ku Kurdistan ji bin bandora xelkê derê.

Ez sedî sed bawer im, gelê Kurd li Başûr baş daye îspatkirin, ku bi taybetî PDK û YNK ev diwanzdeh sal e li Rojhilata Navîn baş rayê dost û dijminan daye, ku ew di Rojhilata Navîn de di bin ewqas tengasiyê de dewlet îdare kirine û her çiqas kêmasiyên wan hebin jî wan demokrasî li Kurdistanê çê kirine û ev demokrasî di Rojhilata Navîn de mînake pir delal e. Wekî din dewletên Rojhilata Navîn ji bilî Îsraîl hemû dîktator in.

SERXWEBÛNA KURDISTANÊ LI BAŞÛR

ÎLANKIRINA WÊ ÇIMA NA?
FUAT AKPINAR

ALMANYA

Dema îlankirina serxwebûna dewleta Başûrê Kurdistanê ye an, na?. Gelo serxwebûna Kurdistanê îlan bibe, dewletên der û dorê dê çi bikin? Dê ji me re tengasiyan derxin, êriş bikin Kurdistanê û pêşiya tevgera me bigirin an, na? Dewletên din ê di pirsa Kurdistanê de alîkariya me ya siyasî bikin an, na? Û gelo em di sedsala bîst û yekê de êdî li ser serxwebûna Kurdistanê û ew dê çêbibe an na, an jî em îlan bikin an, na dipeyivin? Ev pirsên han ji bo me hemû kurdan li her çar perçên Kurdistanê pirsine pir sirûştî ne.

Ez bawer dikim, pirs ne ew e, ku dem,- dema îlankirina serxwebûna Kurdistanê ye an, na? Pirsa her mezin ji bo me kurdan bi taybetî program û konsepteke baş e!.

Bi bîr û baweriya min, min jî nedizanîbû û tu kesî jî ne dizanîbû ku demên dawîn ji bo me kurdan dê wisa zû û pozîtîv bigerin, loma ne hewce ye, ku em êdî li ser van tiştan zêde bisekinin. Tiştê niha ji me kurdan re herî girîng wek min li jorê got program û konsepteke baş e. Wekî din - bi baweriya min - serxwebûna Kuristanê ji bo me kurdan hatiye ber derî û li hêviya me û cesareta me sekiniye. Lê em gava ji îro şûnde hên li ser van pirsana bifikirin û bêjin dem hatiye an,- na?, emê pir demên vala derbas bikin.

Ez di wî baweriyê de me, ku divêt hazirî ji bona îlankirina Serxwebûna Kurdistanê bêye kirin. Ev jî heqê meye, tu kes ji me re nikare ji îro şûnde bêje, hûn çima tiştekî wisa dixwazin an jî dikin. Ewên bêjin, na û serên xwe li der û dora bixin, ne xêrxwaz in.

Kurd êdî quweteke mezin in û dikarin roleke pir girîng bilîzin. Başûrê Kurdistanê dikare ji îro şûnde ji geostratejiya xwe baştir îstîfade bike.

Siyaset berî her tiştî bi zanebûn, dîplomasî û cesaretê dimeşe. Siyaseta ku cesareta wê tune be, jixwe ew siyaset ji duh de mahkum bûye û tenê dikare ji hember de bi tirs binêre.

Belê rast e divê mirov di pirsan de, bi taybetî pirsa serxwebûna Kurdistanê de, objektîv be û wisa jî tevbigere. Lê belê divê programa mirov bi daxwaz û dîtinên gel be.
Vîna (îrade) gelan pir girîng e û di ser her tiştî re ye. Yanê vîna (îrade) gel di ser her partî û di ser her serok û rayadarên dewlet û miletan re ye. Mirov nikare keda partî û rêxistinan înkar bike, lê belê divê partî û rêxistin jî bizanin, ew di saya gel de dikarin li ser piyan bimînin.

Niha li Iraqê rewş ber bi avakirina siyasî û civakî dimeşe, gelê kurd û yên din hêdî, hêdî birînên xwe derman dikin û rewş baş tê xuyakirin. Dê di pêşerojê de hukumetek bê avakirin. Lê em hê nizanin dê ji kurdan re di dawiyê de çi derêkeve holê?.

Çi dibe bila bibe, eger ew di nava Iraqê de bimînin û ji aliyê navneteweyî de neyên naskirin û pejirandin, wê çaxê ji me kurdan re garantiyeke sedî sed nîne.

Gava Kurd di nava Iraqê de bimînin û dewleteke federal bêye avakirin û di raya giştî de jî bêye naskirin, dîsa jî garantî tuneye, ku paşê hukumetên li Iraqê werin ser text ji kurdan re tengasiyan dernexin, mafên ku ji kurdan re hatiye dayîn şûnde neyên girtin û êrişî başûrê Kurdistanê neyê kirin.

Em Kurd mecbûr in îro van pirsan, pirs bikin, ji ber ku mentalîta dewletên ku Kurdistan dagirkirine mentalîteke ne demokratîk e. Li Rojhilata Navîn hemû dewlet bi dîktatorî têne îdarekirin. Ne tenê dewlet, lê belê pêşengên (elîtên) gelên Rojhilata Navîn jî bi giştî di pirsa Kurdistanê de pir teng difikirin û mentalîta wan ya demokrasiyê tuneye.

Em Kurd soz û peymanên dagirkeran baş dizanin. Di Rojhilata Navîn de dewleteke ku mirov di pirsa kurd û Kurdistanê de bi soz û peymanên wan baweriya xwe bîne tuneye. Di dawiya soz û peymanên wan de jenosîd, qirkirin, talanî, înkarî û barbarî heye. Ev jî ne bi dizî ye, eşkereye û dinya-alem jî baş dizane.

Kurd çiqas jî bi niyeta xwe ya baş û durist qala biratî û dostaniya gelan bike, ev di piratîkê de li Tirkiyê, Îranê, Iraqê û Sûriyê wisa nîne. Em bixwezin an jî nexwezin, ji destê zilma zordaran di nava gelê kurd û gelên din de dijminahî heye û dijminahiyeke kûr e.

Divê Kurd ji niha de tedbîrên xwe yên serxwebûna Kurdistanê bigirin. Kurd ancax dikarin di Kurdistaneke Serbixwe de bê tirs û bi garantî di welatê xwe de bijîn. Wek din dê her demê pirsgirêk û astengî di nava Kurd, Tirk, Ereb û Farisan de hebe. Dê her dem tirs hebe, ku dagirker li dijî me tawanbariyên mezin bikin.

Niha di destpêkê de tiştên herî mihîm li Iraqê avakirina zagoneke bingehîn û demokratîk e û têde garantî ji kurdan re hebe. Dema Amerîka jî vê zagona bingehîn bipejirîne, wê çaxê ji kurdan re di qada navneteweyî de rola statuyekê çêdibe û ew ji bo pêşerojê garantiyek e jî.

Di pirsa olî (dînî) de li Iraqê û Kurdistanê divê PDK û YNK rola xwe baş bilîzin û bila pirsa olî û ya dewletê ji hev cida be. Heta bandora olî li ser dewletekê hebe, ew dewlet ji tengasiyan û şaşiyan xelas nabe. Welatê ku di nava dewletê de tiliya olî hebe, ew dewlet nikare bibe dewleteke demokrat.

Polîtîk li ser bingeha berjewendiyên hevbeş dimeşe. Divê polîtîkeke baş di dema xwe de ji bo berjewendiyên gel rola xwe bilîze û ji qelsiyên dijminan baş îsîfade bê kirin.

Niha rewş wisane ku Iraq pir qels bûye, divê Kurd ji qelsiya wan baş îsîfade bikin û bi Amerîka re têkiliyên xwe pêşde bibin û çima,- îmkan ji bona îlankirina serxwebûna Kurdistanê li Başûr tinebe?.

DYA niha li Iraqê Paul Bremer anî dewsa Jay Garner û hêdî, hêdî ber bi riya siyaseta Colin Powell dimeşe û tê gotin ku Polonya bibe desthilatdara Kurdistanê. Eger ne mumkun be Kurd pêşiya girtina desthilatên DYA an jî Polonya bigirin û ne mumkun be bi serên xwe Kurdistanê di vî demê de îdare bikin, wê çaxê baweriya min desthilatiya Polonya ji ya Amerîka çêtir û baştir e, ji ber ku Polonya welatekî Ewropayê ye û wê çaxê Ewropa jî dîrekt an jî îndîrekt di nava pirsgirêka Kurdistan û Iraqê de ye, û li aliyê din, dê ji Tirkan re pir zor be, ku bi Polonya daxwaz û gotinên xwe bidin xebûlkirin.

Hewceye ku ez li vir çend gotinan li ser rola Polonya bêjim. Pir kes bawer dikin ku çima Polonya 200 leşkerên xwe yên bi taybet şand şerê Iraqê, loma Amerîka rolek wiha baş di qada navnetewî de daye Polonya û Polonya bi vî awayî xelat dike. Raste ku Amerîka ji bona van tiştan qîmeteke mezin dide Polonya, lê belê li aliyê din pirsgirêk ne tenê şandina leşkerên Polonya ji bo şerê Iraqê bû. Polonya ji aliyê îstixbaratê de gelek alîkariya Amerîka kir. Ji ber ku Polonya di dema Pakta Warşovayê de bi rejima Baas re û bi mixaberata Iraqê re têkiliyên wan yên baş û xurt hebûn û ew înformasyonên wan yên di derheqê îstixbarata Iraqê de dan Amerîka. Niha rola Polonya di navbera Amerîka û UNO de bûye stratejiyek wek kevir ji bona tevgera manewrayê.

Wek tê zanîn, beriya şerê Iraqê û di dema şer de Almanya û hin welatên din li dijî şer derketin û rayedarên Amerîka Ewropa rexne kirin û pirsa ”Ewropa kevin” avêtin holê. Ez bawer dikim ne tenê ”Ewropa kevin” em dikarin qala ”Amerîka kevin” jî bikin, ji ber ku Amerîka di pirsa gelê kur de êdî ne wek berê difikire û hêviya min ew e ku Amerîka careke din bi gelê kurd re îxanetiyê neke.

Amerîka şerê dijî Sedam, ne tenê bi çek û sîlahan û teknolojiyê, bi telekominîkasyonê, bi taybetî bi e-mailan jî qezenç kir. Ji ber ku di dema şer de herroj ji General û Subayên mezin re bi dehan û sedan e-mail dişandin û ew dikirin bin pîskolojîyek xerab, loma ev şer zû bi ser ket.
Dinya-alem niha di pirsa Iraqê de hişyare û li wê derê çi dibe di heman demê de li seranserê cîhanê belav dibe û eger kurd serxwebûna xwe îlan bikin dê ne mumkun be dewletên derdorê êriş bikin başûrê Kurdistanê û wek berê çi bixwezin bi kurdan bikin.

Di navbera Tirkiyê û Amerîka de nakokî û pirsgirêkên pir mezin hene û roj bi roj eşkere dibe û ber xerabiyê ve dihere. Heypevîna rojnamegerê navdar M. Ali Bîrand bi rayedarên Amerîka, Paul Wolfowitz û Marc Grossman re jî baş nîşan dide, ku nakokiya di navbera wan de pir mezin e. M. Ali Birand di nivîsên xwe yên di 7, 8 û 9. Gulanê de li ser vê babetê pir berbifireh disekine û di nivîsa xwe ya di 9. Gulanê de bi awayekî dijwar rexnan li hukumeta AKP di pirsa teskerê û bazariya di navbera Amerîka û Tirkiyê de û hwd. dike û wiha dibêje: ”Em ji ser kerê de ketin û niha li xwe werqilîn” (Eşekten düştük yeni farkına varıyoruz)
Girîng e em Kurd bizanibin ji van tiştan baş îstîfade bikin, di qada navnetewî de ji xwe re dostan zêde bikin û rola geostratejiya Kurdistanê baş bidin naskirin.

Tu kes nikare garantî bide ku çend salên din şûnde rewş dê ji kurdan re baş be, an, na? Ez bawer dikim bersivdayîna, vê pirsê pir zore.

Li aliyê din ne belûye ku di hilbijartina ku li Amerîka çêbe, Georg W. Bush vê carê jî di hilbijartinan de bi ser bikeve. Gelo desthilatiya demokratan di pirsa kurd û Kurdistanê de dê vê carê çawa be? û partiya demokratan vê carê bi kîjan fabrîqên aqil û fikir re (Enstitutên siyasî) bixebite em nizanin û nikarin niha bersiva van pirsan jî bidin.

Bi bîr û baweriya min, vê carê Georg W. Bush dê di hilbijartinan de li Amerîka bi ser nekeve, ji ber ku li Amerîka ji niha de gelek pirsgirêkên aborî hene. Yanê her çiqas jî Bush dixwaze şerê Iraqê ji xwe re di hilbijartinan de bike malzeme, dê dîsa jî bi ser nekeve.

Eger DYA dixwaze demeke dûr û dirêj li Rojhilata Navîn de bimîne û li wê derê demokrasiyeke xurt bide avakirin û daku aşîtî di nava gelên Rojhilata Navîn de çêbe û bi taybetî peymanên aşîtî di navbera dewletên Ereb û Îsraîl de çêbe, hewceya wan jî bi Kurdistaneke serbixwe heye.

Ew argûmanên dewlet û rayadarên di raya giştî de û kesên dibêjin Kurd ne yek in û di navbera wan de pirsgirêk hene û Kurd nikarin yekîtiya xwe ava bikin û hwd, bi bîr û baweriya min, rastiyê nabêjin, bi realîte tevnagerin û gotinên wiha jî pir pilakatîv in, ji ber ku ne di navbera gelê Kurd de, di navbera partiyên kurdan de pirsgirêk hene. Mirov dikare bi taybetî bêje di navbera serokên partiyên kurdan de pirsgirêk hene, loma heta niha yekîtiyeke xurt di navbera partiyên kurdan de li Başûr, Bakur, Rojhilat û Başûrê biçûk çênebûye.

Pirsgirêk di navbera gelê kurd de li her çar perçên Kurdistanê tune û gelê kurd pir baş dizane ku çi? ji bo xwe dixwaze!. Daxwaz û ramanên gelê kurd pir eşkere ne. Gelê kurd Kurdistaneke serbixwe, azad û demokratîk dixweze.

Tu partî û rêxistineke Kurdistan nikare niha bersivê bide vê daxwaza gelê kurd. Problem divirdeye. Di dinyayê de her dewlet û partiyên wan bi dîtin û daxwazên gelên xwe tevdigerin. Çima partî û rêxistinên kurdan wisa tevnagerin?

Gava qala dewleteke serbixwe ji bo Kurdistan tê kirin, herkes dibêje ev ne realîte ye. Gelo ew dewlet an jî kesên dibêjin Kurdistaneke serbixwe ne realîteye, ew ji realîtê çiqas fêhm dikin? Û bi xwe çiqas realîst in? Realîte gelê kurd e!, gelê kurd çi bixweze realîte ew e! Kesên raya gelê kurd li ber çav nebîne û negire, realîtê nasnake, tenê di kêleka realîtê re derbas dibe. Tu hêz û quwet êdî nikare daxwazên gelê kurd li ber çavan negire.

Ew dewletên Kurdistan dagirkirine çima pirsa gelê kurd heta niha çareser nekirine û nakin?

Ji ber ku mentalîte û kevneşopiya wan ya demokrasiyê tuneye, loma ditirsin.

Ji ber ku bi salane ji gelên xwe re di pirsa kurd û Kurdistanê de derew kirin û dek û dolab gerandine, loma ditirsin û naxwazin seltanata wan hilweşe, loma ew dijminên demokrasiyê ne.

Rewşa cîhanê êdî hatiye guhertin û ev ji dema şerê Iraqê vir de pir eşkere bû. Kurd jî mecbûr in xwe li gorî demê amade bikin û bi dîtin û ramanên gelê kurd tevbigerin. Eger partiyên kurdan di partîkê de li gorî daxwaz û dîtinên gelê kurd tevnegerin, wî çaxî dê ji partiyên kurdan re yên niha hene pir zorbe xwe di pêşerojê de di nava gelê kurd de bidin qebûlkirin.

Ji ber ku hemû partî û rêxistinên kurdan pirsa serxwebûna Kurdistanê ji programa xwe derxistine, loma wê ji wan re zor be. Dibe ku partiyek an dudu di programa xwe de qala serxwebûna Kurdistanê bikin, lê pir mixabin ew partî jî, ji ber ku ji zû de hene û heta niha pêşde neçûne û xwe ji îdeolojiyên biyanî xelas nekirine, bi realîte tevnegeriyane û di nava gel de pêşde neçûne, ji îro pêve dê ji wan re jî pir zor be programa xwe bi gelê kurd bidin xebûlkirin.

Gava dewletên dagirker hazir bûn ku bi me re di pirsa Kurdistanê de biaxivin, wê çaxê bazarî dest pê dike û kî baqil û jêhatî be dê serbikeve û wê çaxê mirov dikare li ser daxwazên maksîmûm û mînîmûm bisekine. Belê divê mirov bi daxwazên xwe jî realîst be, lê li aliyê din girîng e, ku daxwazên partiyên kurdan pir zelal û vekirî bin û gel jî bizane partiyên kurdan çi dixwazin.

Lê mirov nikare rewşa Başûr û perçên din niha wek hev bibîne. Ji ber ku li Başûr rewş ne wek perçên Kurdistanê yên din e û kurdên Başûr serê gelê kurd bi gotinên wala tijî nekirine, li gor rewşa xwe tevgeriyane û neketine nava şaşiyên mezin û kopîkirina îdeolojîyan nekirine.

Eger kurdên Bakur xwe (ev gotin ne ji hemû partiyan re ye) ji bin bandora qaşo çepên Tirkan û xwe ji bin bandora îdeolojiya Kemalîzmê, û ji gotinên antî Amerîka, Antî Îsraîl û hwd. xelas bikin û baweriya xwe bi gelê kurd bînin, dê serxwebûna Kurdistanê ji me kurda re di pêşerojê de ne zorbe.

Ew Kurdên îdeolojiya Kemalîzmê û şêweyên Kemalîzmê diparêzin û di bin bandora wan de ne, divê ne bi qirnaziyan û gundîtî, lê bi siyaseteke durist û raste rast ji gelê kurd re bêjin, ew çi dixwezin.

Bila ew jî baş bizanin gelê kurd tucarî Kemalîzimê xebûl nake û ji wan re nabe kole.

Piraniya rewşenbîrên kurd pir belengaz in û pir mixabin, an xwe kirine bin bandora îdeolojîyan û yan jî di bin tesîra kesên ji siyasetê fêhm nakin de mane û yan jî navên xwe kirine rewşenbîr. Rewşenbîrtî di nava gelekî de mertebeyeke pir bilind û mezine. Bi baweriya min rewşenbîrî ronahî ye, rastî ye, zanebûne, duristî ye, ji her fikrê re vekirî ye û bi taybetî realîste, ango li gor rewşa gel û welatê xwe tevdigere. Ne fedî ye ku mirov di partî û rêxistinan de kar bike, lê tiştê herî fedî û şerm ew e, ku mirov rastiyê nebîne û realîtan înkar bike.

Hinek partî û kesên ji xwe re dibêjin em rewşenbîrên kurdan in, hê negihîştîne, ji siyaseta cîhanê fêhmnekirine, tenê wek nêçîrvanan di pûsiyê de li ber nêçîrê sekinîne û li hêviya şaşiyên partiyên din yên kurdan sekinîne, ku ew ji şaşiyên partiyên din îstîfade bikin, jixwe re wek malzeme pê siyasetê bikin û bi vî awayî siyaseta xwe bimeşînin. Ji ber ku partî û kesên wisa bi vî awayî difikirin û li pê hesabên pir biçûk in, loma pêşde neçûne, xwe bi gelê kurd nedane xebûl kirin û bi ser neketine. Mirov dikare her tiştî rexne bike. Tiştê herî muhîm di vir de niyet e. Eger partî û rêxistinên kurdan bi niyeteke baş li pirsa yekîtiyê binêrin, hevdû qebûl bikin û bixwezin diyalog di navbera wan de berdewam be, wê çaxê divê bi gotinên xwe bi hev re nerm bin, heriyê neavêjin hevdû, ji hevdû re çêran nekin û agir gur nekin, bi zimanekî nerm ji hevdû gilî û gazinên xwe bikin. Gava mirov tiştên xerab ji hevdû re bêje, dilê hevdû bişkîne û di tevgera xwe de ne durist be, wê çaxê mirov di gotinên xwe de çiqas jî baş be, bi hevdû nikare bide xebûl kirin. Pir mixabin qanûn û biryarên dinyayê wisa ne.

Pir mihîme ku ez li vir tiştekî aktuel bêjim. Em çend rewşenbîr, me Bangewaziyek ji bo yekgirtina hemû hêz û rêxistinên niştimanperwer li seranserê Kurdistan kir û armanca me ewe, ku hemû partî û rêxistinên kurdan û bi taybetî partiyên mezin werin cem hev û di vê dema baş de yekîtiyekê di nava hevde çêbikin û bila êdî şaşî û nebaşî ji nava partiyên kurdan rabin. Lê pir mixabin hên hinek rewşenbîr dibêjin çima bangewazî ji KADEK ê re çêbûye, em qebûl nakin. Ev mantiq ji bona rewşenbîran gelekî mantiqeke şaşe. Niha em qebûl bikin an jî qebûl nekin û em jê hez bikin an jî hez nekin, KADEK heye an na? Rola wê di tevgera Kurdistanê de heye an na? Yanê realîteye an na? Mirov nikare wisa çav kor be û realîteyê înkar bike an jî di kêleka realîtê re derbas bibe.

Siyaset ji bona çav û rûyan nameşe. Siyaset navê wê li sere, siyasete. Yan em realîteyan qebûl û nasdikin an jî heqê me nîne em gelê xwe bi gotinên rewşenbîriyê û welatparêziyê bixapînin.

Kesên bixwazin alîkariya vê Bangawaziyê bikin, dikarin di malpera PEN’a Kurd de bixwînin û bi riya e-mailê piştgiriyê bikin. Adresa malpera PEN’a Kurd ev e-: http://www.pen-kurd.org

Nîşe (Not):

Bang û tika (rica) min ew e ku kesên vê gotara min bixwînin bi kurtayî dîtin û ramanên xwe ji min re binivîsin e, ezê pir kêfxweş bim. Mirov nikare di gotarekê de bersiva her tiştî bide, hêviya min ew e, ku her xwendevan û rewşenbîr, nivîskar û hwd. keda xwe têke nava vê babetê û bîr û baweriyên xwe binivîsîn e.

FÛAD SÎPAN

  (FUAT AKPINAR)

Almanya, 21.11.2003
Tirajediya siyaseta Kurdên Bakur nû nîne. Loma her guhertinên di nava partî û rêxistinên Kurdên Bakur de çêdibin, ez li ser matmayî namînim. Tirajediya siyaseta Bakurê Kurdistanê di salên 70î û 80î de dest pê kiriye. Çumkî Kurdan di despêkê de hêsabên xwe baş nekirin. Ji ber ku Kurd di siyasetê de baş negihîştî bûn, loma ev bi salan e, ku hên jî di bin bandora siyaseta xelkê de mane. Mirov dikare sedemên negihîştin û nepêşdeçûyîna siyaseta Kurdan û kilîtbûna siyaseta Kurdan ya îro him li Kurdistanê û him jî li tevahiya cîhanê, bi taybetî bi du xalan ve girêbide:

1. Kemalîzim

2. Qaşo çepên Tirkan (îdeolojiya sosyalîzim-komûnizmê)

Sedemên piştşikestina siyesata Kurdên Bakur ev in. Ji ber ku di despêka siyaseta Kurdan de hefsar di dest xelkê de ye, loma pir mixabin, ku Kurd bi salan e nikarin xwe nûjen bikin û siyaseteke bi gorî rewşa Kurdan, rewşa Rojhilata Navîn û gorî rewşa cîhanê amade bikin. Di nava siyaseta Kurdan de ji bilî Kurdan tiliya her kesên der mafên Kurdan de çavnebar in heye. Bê guman rola perçebûna Kurdistanê û rola herêmê girîng e, lê mirov nikare her tiştî bi rewşa herêmê ve jî girêbide. Baş e, ku mirov xwe di siyasetê de bi awayekî pozîtîv biguherîne, lê divêt Kurd tiştekî jî baş bizanibin, ku ew bi guhertina siyaseta xwe nikarin kesî bixapînin. Mirov nikare pirsan bi sergirtî û veşartî çareser bike. Hin daxwazên Kurdan hene, ku heta di Kurdistanê de derfet nebe, referandûm çêbe, tu kes nikare di van xalan de bêyî raya gelê Kurd biryarê bide.

Divêt Kurd daxwazên xwe rast û durist daynin meydanê û bi bîr û bawer daxwazên xwe yên mînîmûm û yên maxîmûm biparêzin. Ger rêxistinên Kurdan gorî vîna gelê Kurd tevnegerin, ewê di siyasetê de herdem winda bikin.

Hingiya Abdullah Öcalan bi komployeke navneteweyî hate girtin û bi rencîdekirina Kurdan hate teslîmkirin, ji wê demê vir de, gelê Kurd her roj şokekî derbas dike. Di van salên dawîn de PKK navê xwe guherand, kir KADEK û KADEK jî navê xwe guherand kir KGK (Kongreya Gel A Kurdistanê), ARGK (Artêşa Rizgariya Gelê Kurdistan) navê xwe guherand û gotina Kurdistanê ji nav derxist û kir HPG (Hêzên Parastina Gel) û hin partiyên din jî navên xwe guhertin û gotina Tirkiyê li ser xwe rakirin û hwd. Guhertina navên partî û rêxistinan şinûlk (marîfet) nîne. Mafê tu kesî nîne, ku serê gelê Kurd bi guhertina navan ewqas tevlihev bike û bi pirensîpên gelê Kurd bilîze. Partî û rêxistinên ku nizanin ji bo gelekî çi bikin û çi bixwezin, bila gora xwe bikolin û têkevinê ji serî tevlihevkirinê baştir e. Kurd bi vî awayî bi siyaseta bazara Ereban, nikarin xwe bigihîjînin armanca xwe û bi ser bikevin.

Partiya ku nû ava bûye di daxuyaniya xwe de wiha dibêje "armanca Kongra Gel, ne hilweşandina sînorên dewletên Kurd di nav de dijîn e."

(http://69.57.132.41/~kadek/kurdistan/modules.php?name=News&file=article&sid=328&mode=&order=0&thold=0)

Ji ber ku Kongireya Gel A Kurdistanê bi navê Kurdistanê ava bûye, dikare der mafê Kurdan de qasî mezinahiya xwe her biryarê bigire. Lê di pirsa sînorên Kurdistanê de, nikare bêyî vîna gelê Kurd tevbigere û biryarê bide.

Sînorên ku biryara dewletên din di nava welatê me de bi detsê zorê hatine ava kirin, ne bi vîna (îradeya) gelê Kurd bûye. Loma mafê tu partî û rêxistinekê tuneye, ku ew der mafê vê mijarê de biryareke wiha bigire û vîna gelê Kurd bidin bin lingên xwe û bipelixîne.

PKK, KADEK anjî KGK navê wan çi dibe bila bibe, ew rêxistineke Bakurê Kurdistanê ne û mafê wan nîne, ku herin li perçên Kurdistanê yên din ji xwe re partiyan ava bikin. Eger ji wan tê bila alîkariya birayên xwe li perçên din bikin. Li perçên Kurdistanê yên din partî û rêxistinên Kurdan hene û hewceya wan bi alîkariyeke biratî heye. Divê PKK, KADEK an jî KGK navê wan çi dibe bila bibe, dest ji hegomoniyan, kirin û gotinên xwe yên tewşik berdin û werin ser dabaşê (sadetê).

Divê ji Kurdên Bakur re siyaseteke nû û nûjen ava bibe. Divê ev siyaseta nû dûrî îdeolojiya Kemalîzim û îdeolojiya sosyalîzim û komûnîzmê be. Divê siyaseta nû ne antî Amerîka û ne jî antî Îsraîl be. Divê siyaseta nû ji dil be û gelê Kurd nexapîne. Ji bo berjewendiyên Kurdan bi bîr û bawer kar û xebatê bike û baweriya xwe bi demokirasiyê bîne. Ezê careke din dîsa vegerim ser vê mijarê.

FÛAD SÎPAN

  (FUAT AKPINAR)

Almanya, 22.12.2003
Min di nivîsa xwe ya yekem de tirajediya siyaseta Kurdên Bakur hinekê vekiribû û dixwezim vê mijarê dîsa bi hin mînakan bidomînim. Bêguman mirov nikare siyaseta bi sal û deman tenê bi gotarekê û an jî çend gotaran bîne ziman.

Armanca min ne ew e, ku bi kûr û dûr li ser pirsa tengasiyên siyaseta Bakurê Kurdistanê bisekinim. Ez bawer dikim, ku hemû partiyên Kurdan û welatparêz baş dizanin, tengasiyeke mezin li ser siyaseta kurdan, him li Kurdistanê û him jî di qada navnetewî de heye. Lê pir mixabin li ser vê mijarê zêde nayê sekinandin, an jî di çerçoveyeke pir teng de li ser têye sekinandin.

Partî û rêxistinên Kurdên Bakur hên jî xwe ji îdeolojiya Marksîzim, Lenînîzim, Stalînîzim, Sosyalîzim û Komînîzimê xelas nekirine. Kemalîstên Tirkan ev îdeolojiya qaşo sosyalîzimê ji welatên qaşo sosyalîst kopya kirin û di kurdan gerandin, ku tevgera kurdan bi gotinên derew meşxûl bikin û bi vî awayî tevgera me bişkînin. Kemalîstên tirkan bi siyaseta qaşo sosyalîzmê ev bi salan e kurdan dixapînin û heta niha jî di vî warî de bi ser ketine.

Ez fêhm nakim, ku çima? Kurd vê rastiyê nabînin?!. Dema hin kurdên ji partiyên cida diqetin û têne ba hev, ku partiyeke nû ji bo kurdan ava bikin, serê gotina wan sosyalîzm e û binê gotina wan sosyalîstî ye û hwd. Van kesana prosesa guhertina cîhanê nabînin, xwe gorî rewşê naguherînin, tenê bi îdeolojiya sosyalîzimê xwe xeniqandine û tu dibêjî qey di cihanê de ji bilî vê îdeolojiyê wekî din tu tişt nîne û sosyalîzim li ser wan hatiye dapo kirine.

Sosyalîzim, Komûnîzim, Marksîzim, Lenînîzim, Stalînîzim û hwd.

Karl Marx û Friedrich Engels Fîlozofên pir jîr û jêhatî bûn, ku teoriya Hegel pûç kirin û hîmê îdeolojiya Sosyalîzim û Komûnîzmê avêtin. Bêguman him Karl Marx û him jî Friedrich Engels bi niyeteke pir pak û durist ji bo kêra gelan îdeolojiya sosyalîzimê ava kirin. Lê bi bîr û baweriya min qasî ku Karl Marx û Friedrich Engels bi niyeteke pak û dirist bûn, ewqas jî xeyalperest bûn. Çumkî wan ol (dîn) red kirin û wek efyon dîtin, loma bi ser neketin. Lê li aliyê din, wan jî nizanîbûn, ku dê piratîka pergala sosyalîzimê çawa be?. Piratîk jî di dawî de bû felaket.

Hewceyê gotinê ye, ku bêjim xerabiyên bi navê sosyalîzim û komûnîzimê hatine kirin, Karl Marx û Friedrich Engels di vê mijarê de hatin bi kar anîn. Lenîn bi destê zorê hate ser text û Stalîn jî bi navê sosyalîzimê teror kir û Fîdelê dîktator jî hên bermayînê sosyalîzimê diparêze û hwd. Îdeolojiya ku dawiya wê felaket be û ne mimkin e, ku di nava civata kurdan de bingeh bigire, gelo çima? Kurd ewqas ji bo vê îdeolojiyê îsrar dikin. Îdeolojiya sosyalîzimê teorî ye û dê wek teorî jî bimîne. Ez tu carî bawer nakim, ku ev îdeolojiya dîsa wek pergal di pêşerojê de ser bikeve.

Divê em tiştekî tu carî ji bîr nekin, ku ol (dîn) di civatan de rola herî girîng digire. Di civata kurdan de jî wisa ye. Piraniyan kurdan ji ola îslamê ne. Îslamiyetî di civata kurdan de wisa bingeh û kok girtiye, ku loma tu hêz û quwet nikare vê rewşê biguherîne û bi kopiya îdeolojiyan gelê Kurd îqna bike. Pirsa olan ne tenê di civata Kurdan de, her wiha di hemû olên din yên di cîhanê de hene, ola xiristiyaniyan, ola cihûyan û hwd. jî wisan e. Rola olan di civatan de ne tenê li ser civatê û jiyana sosyal heye, her wiha tesîra olan li ser siyaseta dewletan jî heye. Ger em di cîhanê de qiyasek li ser şeran çêbikin, şerên di dîrokê de çêbûne, ji sedî nod zêde li ser olan çêbûne. Loma ol di jiyana civatan de wisa kok girtiye, ku ji bilî daxwaza demokirasiyê tu tiştek nikare bikeve nava civatê û xwe bide qebûl kirin.

Ji ber ku kemalîstên tirkan kêmasiyên kurdan baş dizanîbûn û hên jî wisa ye, loma wan bi hemû quweta xwe gelê Kurd bi tiştên bê bingeh meşxûl kirine û heta niha jî bi ser ketine.

Divê partî û hêzên kurdan berî her tiştî bi siyaseteke nû û nûjen, bi bîr û bawer derên ortê û dest ji vê îdeolojiyê berdin; û bila bi siyaseteke pirrengî û pirdengî têkevin nava civata Kurdan. Siyaseta ku helwesta kurdan rast û durist neparêze, ew siyaset ji tengasiyan xelas nabe û dê têk here. Gelê Kurd bira pezê kesî nîne û tu kes jî nikare têkoşîna gelê Kurd bi gotinên vala û bi parastina bermayiya (döküntü) Kemalîzimê biparêze. Dijminê kurdan yê herî mezin Kemalîzim e û yê dudiyan jî îdeolojiya sosyalîzmê ye. Yan Kurd viya fêhm dikin û an jî bila dest ji serî tevlihevkirinê berdin û rê ji mirovên jîr û jêhatî re vebe, ku ew siyasetekî bi gorî daxwaza gelê Kurd û gorî rewşa cîhanê bidomînin. Siyaseta Kemalîzim û Stalînîzmê ji bo kurdan siyaseteke herî ye.

Li aliyê din partiya ku nû ava bûye (KGK) ji xwe re dibêje, ku goya ew bi tevayî ji îdeolojiya Lenînîzmê xelas bûne û partiyeke nû ye. Ka em binêrin rastî wisa ye an na? Ev partiya ji xwe re dibêje, Kongira Gel A Kurdistanê. Partiya ku bêje, Kongira Gel A Kurdistanê, yanê xwe tenê xwediyê gelê Kurd dibîne. Di vir de navê gel tê bikaranîn. Kongira Gel A Kurdistanê xwe di destpêkê de pir baş bi navê xwe eşkere dike, ku ew hên ji pîskolojiya Marksîzmê, Lenînîzmê û hwd. xelas nebûne. Çumkî navê gel dane ser xwe û xwe wek xwediyê gelê Kurd dibînin û tu dibêjî qey gel li ser wan hatiye dapo kirin.

Kesên beriya hilweşandina qaşo welatên sosyalîst dîtibin, baş dizanin, ku wan dewletan jî di her kirinên xwe de bi navê gel diaxivîn û tevdigeriyan. Navê teşkîlata polêsên wan, leşkerên wan, meydan û kolanên wan jî bi gotina gel dest pê dikir. (Polêsên Gel, Leşkerê Gel, Meydana Gel, Kolana Gel û hwd.).

Partî bi guhertina nav û hin naverokan tenê nikarin xwe biguherînin. Ev mantiq gelê Kurd wek malê xwe dibîne. Di cîhanê de gel nabin mal û milkê tu kesî û tu kes jî nikare gel li ser xwe qeyd bike.

Hewceyê gotinê ye, ku li ser serokatiya Abdullah Öcalan jî çend gotinan bêjim. Wek tê zanîn KGK di destpêka damezrandina xwe de biryar da, ku ew Abdullah Öcalan wek serokê gelê Kurd dibînin. Di dinyayê de li tu welatekî serokên gelan tune ne, serokên partî û dewletan hene. Ev bûyera ku Abdullah Ocalan serokê gelê Kurd e, di cîhanê de bûyereke nû ye, ku kenê dinya-alemê jêre tê.

Mantiqê serokê gel di bingehê de ji faşîzima Kemalîzim û ji faşîzma Hitler û Mosolînî tê. M. Kemal xwe wek kalê (mezinê) tirkan bi biryara parlemanê îlan kir. Adolf Hitler jî ji xwe re digot, ”Führer” (serok). Hitler bi destê zorê gelê Alman dida qêrandin, ku jêre bêjin “Heil Hitler” (bijî Hitler).

Tolê Tîkrîtê, Sadamê qirş û qalê dîktator, bermayiyê ereban jî xwe wek serok îlan kiribû û wî jî bi destê zorê erebên Iraqê didan qêrandin, ku bila di şeqamên Iraqê de jêre bêjin “bi can bi xwîn em bi te re ne hey Saddam”.

Mirovên ku kompileksê wan yê biçûk bûnê hebe, baweriya wan ji wan tune be, pisîkolojiya wan xerab be, tirsonek û newêrek bin, êdî nizanibin çi bikin, hewceyê tiştên wiha dikin.

Ji me kurdan re rêberên zana, jîr û jêhatî lazim in, ne serokê gel. Pêwîst e, Kurd welatên ku têde demokirasî hene, wek Amerîka û Ewropa ji xwe re bikin mînak, ne welatên dîktator û hov.

Alternatîfa demokirasiyê di cîhanê de tune ye. Yan Kurd vê fêhm dikin û yan jî dê ew tucarî di siyasetê de ji tengasiyan xelas nebin û bi ser nekevin.

Di nava Kurdan de, ne ku mirovên jîr û jêhatî tune ne. Ez bawer dikim, ku potansiyeleke pir mezin heye, lê ev potansiyel, xwedî rêxistineke demokratîk nîne. Bi taybetî kesên ji siyasetê dizanin û dikarin ji kurdan re rêberiyê bikin, yan bêdeng in, yan xwe hên ji hin tengasiyan xelas nekirine û yan jî ji bo wan astengî têye derxistin.

Rêxistinek û siyaseteke çawa? Ji kurdan re dibê? Ezê dîsa vegerim ser mijarê.

TIRAJEDIYA SIYASETA KURDÊN BAKUR

FÛAD SÎPAN

  (FUAT AKPINAR)

Almanya, 27.12.2003
Xwendevanên hêja! Berya ku ez dîsa li ser mijarê dîtin û nêrînên xwe binivîsînim, dixwazim li ser e-maila yanê tehdîda Ferda Çetin çend gotinan bêjim. Ferda Çetin di pê belavkirina nivîsa min re, ya li ser tirajediya siyaseta Kurdên Bakur -II- ji min re di roja 23.12.2003an di saet 17:07an de emailek şandiye û di destpêka emaila xwe de bi zimanê Tirkî wiha dibêje; “Uyarı ve talep Ferda Çetîn” (şiyarî, îhtar û daxwaz) û di dosya de jî nameyek ji bo min nivîsiye, di nameya xwe de tehdît û şîretan li min dike û dibêje, tu mecbûrî li ser her tiştî binivîsîne, tu gotinên ji xwe mezintir dibêjî û hwd.

Min jî di heman rojê de jê re bersiv da û wiha got:

Birêz Ferda Çetin,

ez jî wek we xwe perçek ji tevgera Kurd û Kurdistanê dibînim û loma her tiştên we eleqeder dike, min jî eleqeder dike û loma li ser mijarên cida, dîtin û nêrînên xwe dinîvîsînim. Ez naxwazim bi we re têkevim gengeşiyeke wiha erzan, ku kî? Zane ye û kî? Nezan e û hewceyî gotinên wiha jî nakim.
Lê dixwezim ji we re tiştekî bêjim, ku hûn jî vî tiştî baş guhdar bikin. Dema tehdîdan ji zû de rabûye. Ne hûn, ne hêzek û ne jî tu kes, nikare min tehdîd bike. Tiştên ez pê bawer im û dizanim dê binivîsînim. Ez kolê tu kesî nînim û der mafê nivîsên xwe de ji kesî jî emir nagirim. Ezê di gotarên xwe de tehdîdên we jî bînim ziman, da ku mirov bizanibin, ku hûn ne dikarin xwe bi guhrînin û ne jî ji guhertinê re amade ne. Ji bo min ne diyar e, ku hûn van şîret û tehdîdên xwe bi serê xwe dikin an jî bi navê tevgerekê? Yan jî bi navê medya xwe dikin? Divê hûn vê pirsê zelal bikin.

Silav û rêz

Fûad Sîpan

 (Fuat Akpinar)

Belê ji bilî sedemên ku min heta niha ji bo tirajediya siyaseta Bakurê Kurdistanê dane, sedemeke din jî pir girîng e, ku ezê vê carê li ser bisekinim.

Yên ku naxwazin tevgera gelê Kurd xwe biguhrîne û gorî rewşa cihanê ya nû siyaseteke bi aqil û mantiq bimeşîne, bi taybetî rantçî û malperestên di nav siyaseta PKK/KADEK û an jî di nav KGK de û di medya Kurdê Bakur de kok girtine. Ji ber ku bi salan e di nav tevgera Kurdan de rantçî xwedî gotin in, loma ew naxwazin guhertin çêbibin. Çumkî çiqas guhertinên pozîtîv çêbin, ewqas jî rola rantçiyan ji dest dihere. Loma rantçî ji pêşeroja xwe ditirsin. Rantçî rexneyan qebûl nakin û naxwazin jî xwe biguherînin. Dema ew rastiyê qebûl bikin, êdî qîmet û tesîra gotinên wan namîne. Rantçiyan heta niha serê pir welatparêzan xwarine.

Lê bila rantçî tiştekî baş bizanibin û van gotinan baş fêhm bikin, ku êdî hêdî hêdî be jî dawiya wan ê were. Ez dîsa dibêjim, ku gelê Kurd bira kesî nîne, ku heta hetayê gotina rantçî û derewçînan bike.

Tehdîtkirin û biçûkxistin ne karê camêran e, kesên bi bîr û bawer û xwedî pirensîb, kesî tehdît nakin, dertên meydanê û wek camêran bi camêran re gengeşiyê dikin. Lê pir mixabin, ku îdeolojiya Kemalîzim û Stalînîzmê ji bilî tehdît û şantajan tiştek rayê belengazan nedaye. Ew dema dikevin tengasiyê û nikarin xwe biparêzin, yek metodek wan tenê heye, ew jî tehdîd e.

Min di jiyana xwe de ji bilî kara gelê Kurd qasî qirşekî zerar nedaye tevgera Kurdistanê. Ewên zerar dane Kurdan bila hêsabên xwe baş bikin. Destê welatparêzan êdî ji paskura wan dernayê.

Ez ji rantçî û tehdîtkeran re dibêjim, we hên fêhm nekiriye, ku ez çiqas bi bîr û bawer ji bo gelê Kurd û Kurdistanê me. Ez quweta xwe ji vê bîr û baweriyê digirim, loma ez ji tehdîdên tu kesî re ê welah nabêjim.

Jiyaneke bi rûmet, rast û durist, ji bo min ji jiyaneke bê rûmet çêtir e. Hodrî meydan.

